
 

 
ᐊᐃᑉᐸᖓᓂ ᑲᑎᒪᓂᖅ ᐱᖓᓲᔪᖅᑑᑉ 

ᒪᓕᒐᐅᓕᐅᕐᕕᒃ ᓄᓇᕗᒻᒥᑦ 
 
 

ᒐᕙᒪᒃᑯᑦ ᐱᖁᔭᒃᓴᖓ 
 
 
 

ᐱᖁᔭᒃᓴᖅ 76 
 
 
 

ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐊᒻᒪᓗ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᑦ 

 
 

ᓇᐃᓈᖅᓯᒪᔪᑦ 
 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᓯᔪᑦ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᒃ 
ᐊᒻᒪᓗ ᐃᓕᑕᕆᔭᐅᓯᒪᔪᑦ ᐅᖃᐅᓯᖏᑦ 
ᐱᖁᔭᖓᓂᒃ ᑭᐅᔾᔪᑎᒋᓪᓗᒍ ᐅᓂᒃᑳᓕᐊᑦ 
ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ 
ᕿᒥᕐᕈᔭᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᒪᓕᒐᖓ. 
 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

ᐱᖓᔪᐊᓂᒃ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

 
 
 

 
 
 

 
 
 

 
 
 

 
 
 

 
 
 
 

 
 

 
 

 
 
 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 
ᑲᒥᓯᓇᖓ ᓄᓇᕗᑦ 

 



1 
 

ᐱᖁᔭᒃᓴᖅ 76 
 

ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᒻᒪᓗ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 

 
ᑲᒥᓯᓇ, ᐃᒪᓐᓇ ᐊᒻᒪᓗ ᐅᖃᐅᔾᔪᖅᑕᐅᓂᒃᑯᑦ ᐊᖏᖅᑕᐅᓯᒪᓗᓂᓗ ᒪᓕᒐᓕᐅᕐᕕᖕᒥ, 
ᐊᑐᓕᖅᑎᑦᓯᔪᖅ ᐃᒪᓐᓇ: 
 

ᐃᓚᖓ 1 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

 
1. ᑖᓐᓇ ᐃᓚᖓ ᐋᖅᑭᒋᐊᖅᑎᑦᓯᕗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᕐᒥ. 
 
2. ᐱᖁᔭᖅ ᐊᑦᑎᖅᑕᐅᒃᑲᓐᓂᖅᐳᖅ ᐃᓄᒃᑐᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒥᒃ. 
 
3. ᐃᓚᒃᑲᓐᓂᖓᓂ 1(1)-ᒥ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ ᑐᑭᖏᑦ “ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ” ᐊᒻᒪᓗ “ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᖅ” ᐊᒻᒪᓗ 
ᐃᓚᔭᐅᓪᓗᓂ ᐅᑯᐊ ᑐᑭᖏᑦ ᑎᑎᕋᐅᓯᖏᑎᒍᑦ ᒪᓕᒡᓗᒋᑦ: 
 
“ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ” ᑐᑭᖓ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 
ᐱᔪᓐᓇᐅᑏᑦ ᓴᖅᑭᖅᑕᐅᓯᒪᔪᖅ ᐃᓚᖓ 15-ᒥ; (Inuit Uqausinginnik Taiguusiliuqtiit) 
 
4. ᐃᓚᖓᑕ ᐃᓚᒃᑲᓐᓂᖓᓂ 3(5)-ᒥ ᓯᕗᓪᓕᐅᑎᓯᒪᔪᑦ ᑎᑎᕋᖅᓯᒪᔪᖅ 
ᐊᕕᒃᑐᖅᓯᒪᔪᒥ (a)-ᒥ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᑐᔪᕐᒥᔾᔪᑎᑦ ᓇᖕᒥᓂᖃᖅᑎᓄᑦ ᑎᒥᐅᔪᓄᑦ 

(5) ᐅᖃᐅᓯᕐᓄᑦ ᑲᒥᓯᓇ, ᐱᓚᐅᖅᑎᓪᓗᒍ ᑐᓂᓯᓂᕐᒥᑦ ᐅᓐᓂᕐᓘᑎᒥᓪᓘᓐᓃᑦ 
ᑐᒃᓯᕋᐅᑎᒥᑦ ᒪᓕᒡᓗᒍ ᐃᓚᖓ 4-ᒥ, ᐊᒻᒪᓗ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ, ᐱᓚᐅᖅᑎᓪᓗᒍ 
ᑐᒃᓯᕋᐅᑎᒥᒃ ᒪᓕᒡᓗᒍ ᐃᓚᖓ 4-ᒥ, ᐊᑲᐅᓯᕚᓪᓕᖅᑎᑦᑎᑐᐃᓐᓇᕆᐊᓕᒃ ᓇᖕᒥᓂᖃᖅᑎᓂᑦ 
ᐊᑐᕆᐊᖃᕋᔭᖅᑐᒥᑦ ᑕᕝᕙᓂ ᐃᓚᖓᓂ ᐃᓇᖐᓯᒪᓗᓂᓗ ᐊᒃᓱᕈᕐᓇᙱᓐᓂᖅᓴᒥᒃ 
ᐊᑐᖅᑕᐅᔭᕆᐊᓕᖕᒥᒃ ᑐᓴᐅᒪᑎᑦᑎᓂᐊᕐᓗᓂ ᐱᔨᑦᑎᕋᕐᓂᐊᕐᓗᓂᓘᓐᓃᑦ ᐃᓄᒃᑐᑦ ᐃᓄᐃᑦ 
ᐅᖃᐅᓯᖓ, ᐃᒪᐃᑉᐸᑦ 
 
5. ᐃᓚᖓ 15 ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᓴᖅᑭᑕᐅᓂᖓ 
15. ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑏᑦ ᑕᐃᔭᐅᔪᖅ ᐃᓄᐃᑦ ᐅᖃᐅᓯᖏᑦ 
ᑕᐃᒎᓯᓕᐅᖅᑏᑦ ᓴᖅᑭᑕᐅᓯᒪᔪᖅ ᓄᓇᕗᒻᒧᑦ. 

6. (1) ᐃᓚᒃᑲᓐᓂᖓᓂ 20(1) ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 
ᐃᓚᒋᔭᐅᓂᖅ 
20. (1) ᐃᓄᐃᑦ ᐅᖃᐅᓯᖏᑦ ᑕᐃᒎᓯᓕᐅᖅᑏᑦ ᐅᑯᓂᖓ ᐃᓗᓕᖃᖅᑐᑦ ᐊᒃᓱᓘᓐᓃᑦ 
ᐊᑯᓐᓂᖓᓂ ᑕᓪᓕᒪᓂᑦ ᐊᒻᒪᓗ ᖁᓕᖏᓗᐊᖅᑐᓂᑦ ᑲᑎᒪᔩᑦ ᑎᒃᑯᐊᖅᑕᐅᔪᑦ ᑲᒥᓯᓇᒧᑦ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ, ᒥᓂᔅᑕᐅᑉ ᐊᑐᓕᖁᔭᖓᒍᑦ. 
 

(2) ᐃᓚᒃᑲᓐᓂᖓᓂ 20(4) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᐃᓱᓕᕝᕕᖓ 

(4) ᐃᓚᒋᔭᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ 
ᐃᒪᐃᓐᓂᐊᖅᐳᖅ ᑎᒍᒥᐊᓪᓗᓂ ᑎᒍᒥᐊᖅᑐᖅ ᐊᓪᓚᕕᖕᒥᒃ ᐊᑐᖅᑕᐅᒃᑲᓐᓂᕈᓐᓇᖅᑐᒥᒃ 
ᐊᕐᕌᒍᓄᑦ ᐱᖓᓱᓄᑦ, ᑭᓯᐊᓂ ᓯᕗᓪᓖᑦ ᐃᓚᒋᔭᐅᔪᑦ ᑎᒃᑯᐊᖅᑕᐅᓯᒪᔪᑦ ᐊᓪᓚᕕᖕᒥ 
ᑎᒍᒥᐊᕐᓂᐊᖅᑐᑦ ᓄᑖᙳᕆᐊᖅᑕᐅᔪᓐᓇᖅᑐᒥᒃ ᐊᕐᕌᒍᓄᑦ ᐱᖓᓱᓄᑦ ᑎᑭᐅᑎᓗᒍ 
ᑕᓪᓕᒪᓄᑦ ᓇᓗᓇᐃᖅᓯᒪᔪᖅ ᑎᒃᑯᐊᖅᑕᐅᓐᓂᕆᔭᖏᓐᓂᑦ. 
 

(3) ᐃᓚᒃᑲᓐᓂᖓᓂ 20(6) ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᓄᖅᑲᖅᑎᑕᐅᓂᖓ 

(6) ᑎᒃᑯᐊᖅᑕᐅᓂᖏᑦ ᐃᓚᒋᔭᐅᔪᒥᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᓐᓄᑦ 

(a) ᓄᖅᑲᖅᑎᑕᐅᔭᕆᐊᖃᙱᑦᑐᖅ ᑭᓯᐊᓂ ᐱᔾᔪᑎᖃᕐᓗᓂ 
ᑎᒃᑯᐊᖅᑕᐅᑎᓪᓗᒋᑦ; ᑭᓯᐊᓂ 

(b) ᓄᖅᑲᖅᑎᑕᐅᑐᐃᓐᓇᕆᐊᓕᒃ ᐱᔾᔪᑎᖃᙱᓪᓗᓂ ᑲᔪᓯᓯᑎᓪᓗᒍ 
ᐊᓪᓚᕕᒻᒥ ᒪᓕᒡᓗᒍ ᐃᓱᓕᓚᐅᖅᑎᓪᓗᒍ ᑎᒃᑯᐊᖅᑕᐅᓯᒪᓂᖓ. 

 
(4) ᐃᓚᒃᑲᓐᓂᖓᓂ 20(8) ᐋᖅᑭᒋᐊᖅᑕᐅᕗᑦ ᐃᒪᓐᓇ: 

 
ᑲᔪᓯᓗᓂ ᐃᓱᓕᓚᐅᖅᑎᓪᓗᒍ 

(8) ᑭᓯᐊᓂ ᐊᓯᐊᒍᑦ ᐱᑕᖃᖅᑎᑕᐅᑉᐸᑦ ᑖᔅᓱᒪ ᐃᓚᖓᓂ, ᐃᓚᒋᔭᐅᔪᖅ ᓱᓕ 
ᑎᒍᒥᐊᖏᓐᓇᕐᓂᐊᖅᐳᖅ ᐊᓪᓚᕝᕕᒻᒥᒃ ᐃᓱᓕᓚᐅᖅᑎᓪᓗᒍ ᑐᓐᓂᖅᑯᑕᐅᓯᒪᔪᖅ 
ᐃᓚᒃᑲᓐᓂᖓᓂ(4−ᒥ) ᑎᒃᑯᐊᖅᑕᐅᒃᑲᓐᓂᓚᐅᙱᓐᓂᖓᓂ, ᐅᕝᕙᓘᓐᓃᑦ 
ᑎᒃᑯᐊᖅᑕᐅᓂᖓ ᓄᖅᑲᖅᑎᑕᐅᒃᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᖅ (6)(b)-ᒥ 
ᑭᖑᕝᕕᖅᑎ ᑎᒃᑯᐊᖅᑕᐅᔪᖅ. 

(5) ᐃᓚᒃᑲᓐᓂᖓᓂ 20(8.1) ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᐃᓐᓄᒃᓯᒪᙱᑐᖅ 

(8.1) ᑕᓪᓕᒪᑦ ᑐᖔᓂ ᐃᓚᒋᔭᐅᔪᖃᖅᐸᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᓐᓄᑦ ᑲᒥᓯᓇ ᓯᕗᓕᖅᑏᑦ ᑲᑎᒪᔨᖏᑦ 

(a) ᐃᒪᐃᔭᕆᐊᓕᒃ, ᐅᓪᓗᑦ 180 ᐃᓗᐊᓂ, ᑎᓕᓯᓗᓂ ᐊᓯᐊᓂᒃ 
ᐃᓄᖕᒥᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ; ᐊᒻᒪᓗ  

(b) ᑎᒃᑯᐊᖅᓯᔪᓐᓇᖅᑐᖅ ᐊᓯᐊᓂᒃ ᐃᓄᖕᒥᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᓐᓄᑦ ᐃᒪᐃᑉᐸᑦ, ᐃᓱᓕᓚᐅᖅᑎᓪᓗᒍ 90 ᐅᓪᓗᐃᑦ, 
ᓂᕈᐊᒐᒃᓴᓕᐅᖅᓯᒪᙱᑦᑐᖅ ᒪᓕᒡᓗᒍ ᑎᑎᕋᖅᓯᒪᔪᖅ 
ᐊᕕᒃᑐᓯᒪᔪᖅ (3)(a)-ᒥ ᑲᑎᒪᔩᑦ ᐅᖃᐅᔾᔪᐃᓯᒪᙱᓚᑦ ᒪᓕᒡᓗᒍ 
ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ (3)(b)-ᒥ. 

 
(6) ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᓂ ᐃᓚᒃᑲᓐᓂᖓᓂ 20(8.1): 

 
ᑎᒃᑯᐊᖅᑕᐅᓂᐅᑉ ᐊᑯᓂᐅᓂᖓ 

(8.2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (4) ᐊᒻᒪᓗ (5)-ᒥ, ᐃᓚᒋᔭᐅᔪᖅ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ 
ᐃᓚᒃᑲᓐᓂᖓᓂ (8.1)-ᒥ ᐅᖃᐅᔾᔭᐅᓯᒪᙱᓪᓗᓂ ᑲᑎᒪᔨᓄᑦ ᐊᓪᓚᕕᖃᕐᓗᓂ 
ᓄᑖᙳᕆᐊᖅᑕᐅᕈᓐᓇᖏᑦᑐᒥ ᐊᕐᕌᒍᒧᑦ ᐊᑕᐅᓯᕐᒧᑦ. 
 
ᐊᑐᒐᔪᒃᑐᖅ ᑎᒃᑯᐊᖅᑕᐅᓂᖓ 

(8.3) ᑐᑭᓯᓇᑦᓯᐊᖁᓪᓗᒍ, ᐃᓚᒋᔭᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ ᐃᓚᒃᑲᓐᓂᖓᓂ (8.1)-ᒥ 
ᓄᑖᙳᕆᐊᕈᓐᓇᙱᑦᑐᒧᑦ ᐊᕐᕌᒍ ᐊᑕᐅᓯᕐᒧᑦ ᐱᔪᓐᓇᖅᑎᑕᐅᕗᖅ ᑎᒃᑯᐊᖅᑕᐅᑲᓐᓂᕐᒧᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (3). 
 
7. ᐃᓚᖓ 22 ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐅᑯᓄᖓ: 
 
ᑐᑭᒧᐊᒃᑎᑦᓯᔨᒻᒪᕆᒃ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ 
22. (1) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑎᒃᑯᐊᖅᓯᔪᓐᓇᖅᑐᑦ, ᒪᓕᒡᓗᒍ 
ᓵᓚᖃᕋᓱᖕᓂᖅ, ᑐᑭᒧᐊᒃᑎᑦᓯᔨᒻᒪᕆᒃ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ 
ᐱᓕᕆᐊᖑᑦᑎᐊᕆᐊᖃᕐᓂᖏᑦ ᐱᓕᕆᐊᒃᓴᖏᑦ, ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐱᖁᔭᖓ. 
 
ᐃᓚᒋᔭᐅᙱᑐᑦ 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1), ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓗᐅᖅᑏᑦ ᑎᒃᑯᐊᖅᓯᔪᓐᓇᖅᑐᑦ ᑐᑭᒧᐊᒃᑎᑦᓯᔨᒻᒪᕆᒻᒥᒃ ᐅᕝᕙᓘᓐᓃᑦ ᐊᓯᖏᑦ 
ᐃᖅᑲᓇᐃᔭᖅᑎᒥᒃ ᓵᓚᒃᓴᕋᐅᑎᖃᙱᓪᓗᓂ ᐊᖏᖅᑕᐅᓯᒪᓗᓂ ᓯᕗᓕᖅᑏᑦ ᑲᑎᒪᔨᖏᓐᓄᑦ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐊᑐᐊᒐᐃᑦ ᐊᒻᒪᓗ ᐱᔪᓐᓇᕐᓂᖏᑦ-ᑐᙵᕕᓖᑦ 
ᒪᓕᒃᑕᐅᔪᒃᓴᑦ 

(3) ᐃᓚᖓ 9 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐊᒻᒪᓗ ᑐᑭᒧᐊᕈᑎᖏᑦ 
ᓴᖅᑭᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ 6(3)-ᒥ ᐱᖁᔭᕐᒥ ᐊᑐᖅᐳᑦ, 
ᐋᖅᑭᒋᐊᕆᐊᖃᖅᑎᓪᓗᒋᑦ, ᑎᒃᑯᐊᖅᑕᐅᓂᖓᓄᑦ ᑐᑭᒧᐊᒃᑎᑦᒥᔨᒻᒪᕆᐅᑉ ᐊᓯᖏᓪᓗ 
ᐃᖅᑲᓇᐃᔭᖅᑎᑦ ᒪᓕᒡᓗᒍ ᑖᒃᓱᒪ ᐃᓚᖓ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖅ 

(4) ᑐᑭᒧᐊᒃᑎᑦᓯᔨᒻᒪᕆᒃ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᓯᒪᔪᑦ 
ᒪᓕᒡᓗᒍ ᑖᒃᓱᒪ ᐃᓚᖓ ᐃᓚᒋᔭᐅᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓇᓗᓇᐃᖅᑕᐅᓯᒪᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ. 
 
ᐊᐅᓚᑦᓯᔨᒻᒪᕆᒃ 

(5) ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᓯᒪᔪᑦ ᑖᔅᓱᒪ ᐃᓚᖓᓂ, 
ᑐᑭᒧᐊᒃᑎᑦᓯᔨᒻᒪᕆᒃ ᐊᐅᓚᑦᓯᔨᒻᒪᕆᐅᕗᖅ ᐱᔾᔪᑎᒋᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᖓᓂ. 
 
8. ᐃᓚᒃᑲᓐᓂᖓᓂ 27.1(1) ᐋᖅᑭᒋᐊᖅᑕᐅᔪᖅ ᐃᓇᖏᓪᓗᓂ (.) ᐃᓱᐊᓂᑦ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᖅ (f) ᐆᒧᖓ (;) ᐊᒻᒪᓗ ᐃᓚᓪᓗᒍ ᒪᓕᒡᓗᒍ ᑭᖑᓂᐊᓂ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᖅ (f)-ᒥ: 
 

(g) ᐱᓕᒻᒪᒃᓴᕐᓂᖅ ᐅᕝᕙᓘᓐᓃᑦ ᐱᔭᕆᐅᖅᓴᕐᓂᖅ (ᐱᕙᓪᓕᐊᑎᑦᓯᓂᖅ 
ᐊᔪᙱᑕᖃᕐᓂᕐᒥᒃ ᐊᑐᕋᓱᖕᓂᒃᑯᑦ, ᐱᓇᔪᖕᓂᒃᑯᑦ 
ᖃᓄᐃᓕᐅᕐᓂᒃᑯᓪᓗ); 

(h) ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ, (ᐱᔾᔪᑎᒋᓪᓗᒍ ᑲᒪᑦᓯᐊᓂᕐᒧᓗ ᓄᓇᒥ, 
ᓂᔾᔪᑎᓂᑦ ᐊᕙᑎᓐᓂᒡᓗ). 

 
9. ᐃᓚᒃᑲᓐᓂᖓᓂ 30(5) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᑐᓴᖅᑎᓪᓗᒍ ᐅᓐᓂᕐᓘᑎᓕᒃ 

(5) ᑕᐃᒪ ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖁᔨᙱᑉᐸᑦ ᐅᕝᕙᓘᓐᓃᑦ ᑲᔪᓯᙱᑉᐸᑦ 
ᖃᐅᔨᓴᖅᑕᐅᔪᖅ ᐃᓚᒃᑲᓐᓂᖓᓂ (4), ᐅᖃᐅᓯᕐᓄᑦ ᑲᒥᓯᓇ ᐃᒪᐃᓂᐊᖅᐳᖅ 

(a) ᑐᓴᖅᑎᓪᓗᒍ ᐅᓐᓂᕐᓘᑎᖃᖅᑐᖅ ᑐᒃᓯᕋᖅᑐᖅ ᐊᒻᒪᓗ ᐊᓯᖏᑦ 
ᐃᓄᐃᑦ ᐊᒃᑐᖅᑕᐅᓯᒪᔪᑦ ᐅᖃᐅᓯᕐᓄᑦ ᑲᒥᓯᓇ ᓈᒻᒪᒋᔭᖓᑎᒍᑦ 
ᐃᓱᒪᑖᕆᔭᕐᒥᓂ ᑕᐃᑦᓱᒪᓂ ᐊᒻᒪᓗ ᖃᓄᐃᓐᓂᖓᑕ ᐅᖃᐅᓯᕐᓄᑦ 
ᑲᒥᓯᓇ ᓈᒻᒪᒋᔭᖓᑎᒍᑦ; ᐊᒻᒪᓗ 

(b) ᑐᓂᓯᓗᓂ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᒪᔪᒥᒃ ᐅᓐᓂᕐᓘᑎᖃᖅᑐᒧᑦ 
ᑐᒃᓯᕋᐅᑎ 

(i) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᒪᙱᑉᐸᑦ ᐅᕝᕙᓘᓐᓃᑦ 
ᑲᔪᓯᒍᓐᓃᖅᓯᒪᑉᐸᑦ ᖃᐅᔨᓴᓂᕐᒥᒃ ᒪᓕᒡᓗᒍ 
ᐃᓚᒃᑲᓐᓂᖓᓂ (4), ᐊᒻᒪᓗ 

(ii) ᐅᓪᓗᖓ ᑐᑭᓯᐊᔾᔪᑎᒃᓴᖅ ᐱᔭᐅᔭᕆᐊᓕᒃ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᖅ (a)-ᒥ ᑐᓂᔭᐅᓯᒪᑉᐸᑦ. 

 
10. ᐃᓚᖓ 31 ᐊᒻᒪᓗ ᖁᓛᑕ ᓯᕗᓂᐊᓃᑦᑐᑦ ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ 
ᐆᒧᖓ: 
 

ᖃᐅᔨᓴᕐᓂᖅ 
 

ᐅᓐᓂᕐᓗᒍᑕᐅᔪᑦ 
31. (1) ᐃᓄᒃ ᑐᓂᓯᔪᓐᓇᖅᑐᖅ ᐅᓐᓂᕐᓗᒍᑕᐅᔪᒥᒃ ᐅᖃᐅᓯᕐᓄᑦ ᑲᒥᓯᓇᒧᑦ ᐅᖃᐅᓯᒃᑯᑦ, 
ᐅᕝᕙᓘᓐᓃᑦ ᐊᓯᐊᒍᑦ ᐅᖃᐅᓯᕐᓄᑦ ᑲᒥᓯᓇᒧᑦ ᐃᓱᒪᒋᔭᖓᑎᒍᑦ ᓈᒻᒪᓐᓂᖓᓄᑦ, 
ᖃᐅᔨᓴᖅᑕᐅᔪᒧᑦ ᐱᔾᔪᑕᐅᓗᓂ, ᐊᐅᓚᑦᑎᓂᒃᑯᑦ ᑲᑐᔾᔨᖃᑎᒌᒥᒃ ᑖᔅᓱᒪ ᐱᖁᔭᐅᑉ 
ᐊᑐᖅᑕᐅᑎᓪᓗᒍ, 

(a)  ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᔅᓱᒧᖓ ᐊᓯᐊᓄᓪᓘᓐᓃᑦ 
ᐱᖁᔭᒧᑦ ᐱᖁᔭᕋᓛᓄᓪᓘᓐᓃᑦ ᐊᒃᑐᐊᓂᓕᖕᓄᑦ ᐊᑐᖅᑕᐅᓂᖓᓄᑦ, 
ᖁᕝᕙᖅᓴᖅᑕᐅᓂᖓ ᓴᐳᔾᔨᓯᒪᓂᕐᓘᓐᓃᑦ ᐃᓄᒃᑐᑦ ᐊᑐᖅᑕᐅᙱᑉᐸᑦ 
ᒪᓕᒃᑕᐅᙱᑦᑐᓂᓗ; ᐅᕝᕙᓘᓐᓃᑦ 

(b) ᐱᔾᔪᑎᖓ ᐱᓂᐊᕈᒪᓂᕐᓗ ᑖᔅᓱᒪ ᐱᖁᔭᐅᑉ ᐱᓕᕆᐊᖑᙱᑦᑐᖅ 
ᐱᓕᕆᐊᖑᓯᒪᙱᑦᑐᓂᓗ. 

 
ᓯᓚᑖᓂᖔᖅᑐᑦ ᑐᒃᓯᕋᕈᓐᓇᖅᑐᑦ 

(2) ᑐᑭᓯᓇᑦᓯᐊᖁᓪᓗᒍ, ᐃᓄᒃ ᒪᓕᒐᖅᑎᒍᑦ ᐱᔪᓐᓇᕐᓂᖃᖅᑐᖅ 
ᐊᖓᔪᖅᑳᖑᔭᕆᐊᖃᙱᑦᑐᖅ, ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐊᒃᑐᖅᑕᐅᓂᒃᑯᑦ, ᑐᓂᓯᓂᐊᕐᓗᓂ ᐅᓐᓂᕐᓗᒍᑕᐅᔪᒥᒃ ᐅᖃᐅᓯᕐᓄᑦ ᑲᒥᓯᓇᒧᑦ 
ᐸᓯᔭᐅᓂᕋᖅᑐᓂ ᑲᑐᔾᔨᖃᑎᒌᖑᔪᖅ ᑖᔅᓱᒪ ᐱᖁᔭᐅᑉ ᐊᑐᖅᑐᓂ ᒪᓕᙱᓐᓂᖓᓄᑦ 
ᐊᑐᖅᑕᐅᔭᕆᐊᓕᖕᓄᑦ ᐃᓚᖏᑦ 8-ᒥᑦ 12-ᒧᑦ ᐅᕝᕙᓘᓐᓃᑦ ᐱᔾᔪᑎᖓᓄᑦ ᐱᓂᐊᕈᒪᓂᕐᓗ 
ᑖᔅᓱᒪ ᐱᖁᔭᐅᑉ ᐊᒃᑐᐊᓂᖃᕐᒪᑦ ᑕᐃᒃᑯᓄᖓ ᒪᓕᒋᐊᓕᖕᓄᑦ. 
 
ᐱᒋᐊᖅᑎᑦᓯᓂᖅ ᖃᐅᔨᓴᕐᓂᕐᒥᒃ ᐅᓐᓂᕐᓘᑎᖃᙱᓪᓗᓂ 

(3) ᐅᖃᐅᓯᕐᓄᑦ ᑲᒥᓯᓇ ᐱᒋᐊᖅᑎᑦᓯᒍᓐᓇᖅᑐ ᖃᐅᔨᓴᕐᓂᕐᒥᒃ ᐊᒃᑐᐊᓂᖃᖅᑐᑦ 
ᐅᓐᓂᕐᓗᒍᑕᐅᔪᓄᑦ ᑐᓐᓂᖅᑯᑕᐅᓯᒪᔪᑦ ᐃᓚᒃᑲᓐᓂᖓᓂ (1)-ᒥ ᐅᖃᐅᓯᕐᓄᑦ ᑲᒥᓯᓇᐅᑉ 
ᓇᖕᒥᓂᖅ ᐱᒋᐊᖅᑎᓯᒪᔭᖓᓄᑦ, ᐅᓐᓂᕐᓗᒃᑕᐅᔪᑦ ᑐᓂᔭᐅᓯᒪᒻᒪᖔᑦ ᐋᒃᑲᓘᓐᓃᑦ 
ᐱᔾᔪᑎᒋᓪᓗᒍ ᐱᔾᔪᑕᐅᔪᖅ. 

ᓄᓇᕗᓕᒫᒥ ᑎᒥᐅᔪᑦ ᐊᒻᒪᓗ ᓄᓇᓖᑦ ᒐᕙᒪᖏᑦ 
(4) ᖃᐅᔨᓴᕐᓂᖅ ᐱᒋᐊᖅᐸᑦ ᒪᓕᒡᓗᒍ ᑖᓐᓇ ᐃᓚᖓ ᐊᒃᑐᐊᓂᖃᖅᑐᖅ 

ᐊᐅᓚᑦᓯᓂᕐᒧᑦ ᓄᓇᕗᓕᒫᒥ ᑎᒥᐅᔪᒥ ᐅᕝᕙᓘᓐᓃᑦ ᓄᓇᓖᑦ ᒐᕙᒪᖏᑦ, 
ᐃᓚᖏᑦ 25-ᒥᑦ 36-ᒧᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᐅᓚᑦᓯᓗᓂ 
ᐅᖃᐅᓯᕐᓄᑦ ᑲᒥᓯᓇᐅᑉ ᖃᐅᔨᓴᕐᓂᖓᓂᒃ ᐊᒻᒪᓗ ᐅᓂᒃᑳᓕᐅᕐᓂᖓᓂᒃ. 
 
11. ᐃᓚᖓ 32 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᑐᑭᖏᑦ 
32. (1) ᑕᕝᕙᓂ ᐃᓚᖓᓂ, 
 
“ᐊᐅᓚᑦᓯᔨ” ᑐᑭᖓ ᐊᑯᓐᓂᖅᓱᖅᑎ ᐊᓯᐊᓘᓐᓃᑦ ᓯᓚᑖᓂᙶᖅᑐᖅ 
ᐱᓕᕆᐊᒃᓴᖃᖅᑎᑕᐅᔪᖅ ᐊᐅᓚᑦᓯᓗᓂ ᐋᖅᑭᒃᓯᓂᕐᒥᒃ ᐅᓐᓂᕐᓗᒍᑕᐅᔪᒧᑦ; (facilitator) 
 
“ᐱᓕᕆᖃᑕᐅᔪᖅ” ᑐᑭᖓ 

(a) ᐅᓐᓂᕐᓗᒃᑐᖅ, ᐅᕝᕙᓘᓐᓃᑦ 
(b) ᐱᔪᓐᓇᕐᓂᖃᖅᑐᒧᑦ ᑭᒡᒐᖅᑐᐃᔨ ᑲᑐᔾᔨᖃᑎᒌᒧᑦ ᐱᔾᔪᑎᒋᓪᓗᒍ 

ᐅᓐᓂᕐᓘᑕᐅᔪᒧᑦ. (party) 
 
ᐋᖅᑭᖃᑎᒌᒐᓱᐊᕐᓂᕐᒧᑦ ᐱᓕᕆᔾᔪᓯᖅ 

(2) ᖃᐅᔨᓴᖅᑕᐅᓚᐅᙱᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒍ, ᐅᖃᐅᓯᕐᓄᑦ 
ᑲᒥᓯᓇ ᐃᒪᐃᒍᓐᓇᖅᑐᖅ 

(a) ᐃᓚᐅᑎᑦᓯᓗᓂ ᑲᑐᔾᔨᖃᑎᒌᒥᒃ ᐱᔪᒪᔪᓄᑦ ᐱᕙᒌᔭᐃᓂᕐᒥᒃ 
ᐋᖅᑭᒋᐊᖅᓯᓂᕐᒧᓪᓘᓐᓃᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ; 

(b) ᐅᓐᓂᕐᓘᑕᐅᔪᖅ ᐋᖅᑭᒐᓱᐊᕐᓗᒍ ᐋᔩᖃᑎᒌᖕᓂᒃᑯᑦ; ᐅᕝᕙᓘᓐᓃᑦ 
(c) ᐊᑐᓕᖁᔨᓗᓂ ᐊᑐᕐᓗᓂᓘᓐᓃᑦ ᐋᖅᑭᖃᑎᒌᒃᓯᓂᕐᒧᑦ, ᐱᖃᓯᐅᑎᓗᒍ 

ᐊᑯᓐᓂᖓᓃᖅᑎᑦᓯᔨᒥᒃ, ᒪᓕᑦᓯᐊᖅᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐋᖅᑭᒃᓯᓂᕐᒧᑦ ᐅᓐᓂᕐᓘᑕᐅᔪᒥᒃ, 
(i) ᐅᓐᓂᕐᓘᑕᐅᔪᒥᑦ ᐱᔾᔪᑎᓕᖕᒥᑦ ᐊᒃᑐᐊᓂᖃᖅᑐᖅ 

ᐊᐅᓚᑦᓯᓂᕐᒥᑦ ᓄᓇᕗᒻᒥ ᑎᒥᐅᔪᒥᑦ ᐅᕝᕙᓘᓐᓃᑦ ᓄᓇᓖᑦ 
ᒐᕙᒪᖏᑦ, ᒪᓕᒡᓗᒍ ᐃᓚᖓ 30−ᒥᒃ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᓂ, ᐅᕝᕙᓘᓐᓃᑦ 

(ii) ᐱᔾᔪᑎᒋᓪᓗᒍ ᐊᓯᖏᓐᓂᒃ ᑲᑐᔾᔨᖃᑎᒌᓄᑦ, ᒪᓕᒡᓗᒋᑦ 
ᐃᓚᒃᑲᓐᓂᖓᓂ (3)-ᒥᑦ (10)-ᒧᑦ. 

 
ᐱᒋᐊᖅᑎᑦᓯᓂᖅ ᐋᖅᑭᖃᑎᒌᒐᓱᐊᕐᓂᕐᒧᑦ 
(3) ᐊᑐᓕᖁᔭᐅᓚᐅᙱᑎᓪᓗᒋᑦ ᐊᑐᓚᐅᙱᓐᓂᖏᓐᓂᒡᓘᓐᓃᑦ ᐋᖅᑭᖃᑎᒌᒐᓱᐊᕐᓂᕐᒧᑦ, 
ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᓴᕆᐊᓕᒃ 

(a) ᐅᖃᖃᑎᖃᕐᓗᓂ ᐱᓕᕆᖃᑎᒌᒃᑐᓄᑦ ᐱᔾᔪᑎᒋᓪᓗᒍ 

(i) ᖃᓄᐃᑦᑑᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ, ᐱᖃᓯᐅᑎᓗᒍ 
ᐊᐅᓚᑦᓯᔨᒥᒃ ᐊᑐᕐᓂᐊᕐᒪᖔᑦ ᐋᒃᑲᓘᓐᓃᑦ, ᐊᒻᒪᓗ 

(ii) ᐊᐅᓚᑦᓯᔨᒥᒃ ᐊᑐᖅᑐᖃᕐᓂᐊᖅᐸᑦ, ᓂᕈᐊᕆᔭᖃᕐᓗᑎᒃ 
ᐊᐅᓚᑦᓯᔨᒥᒃ; 

(b) ᐱᓗᓂ ᐊᖏᖅᓯᓂᕐᒥᒃ ᐋᖅᑭᖃᑎᒌᒐᓱᐊᕐᓂᕐᒧᑦ ᐊᒻᒪᓗ 
ᐱᓕᕆᐊᖃᕐᓂᕐᒥᑦ ᐱᔾᔪᑎᒋᓪᓗᒋᑦ ᑐᓴᖅᑕᐅᔭᕆᐊᖃᙱᑦᑐᓄᑦ 
ᐱᔭᕆᐊᖃᖅᑐᓂᑦ ᐃᓚᑲᓐᓂᖓᓂ (10) ᐱᓕᕆᖃᑎᒌᒃᑐᓂᑦ; 

(c) ᓇᓗᓇᐃᖅᓯᓂᖅ ᐊᑲᐅᙱᓪᓕᐅᕈᑎᓂᑦ ᐋᖅᑭᑦᑕᐅᒍᓐᓇᖅᑐᓂᑦ 
ᐋᖅᑭᖃᑎᒌᒐᓱᐊᕐᓂᕐᒧᑦ; ᐊᒻᒪᓗ 

(d) ᐊᐅᓚᑦᓯᔨᒥᒃ ᐊᑐᖅᑐᖃᕐᓂᐊᖅᐸᑦ, ᑎᒃᑯᐊᖅᓯᓗᓂ ᐊᐅᓚᑦᓯᔨᒥᒃ 
ᐅᖃᖃᑎᖃᓚᐅᖅᑎᓪᓗᒋᑦ ᑎᑎᕋᖅᓯᒪᒃᑲᓐᓂᖅᑐᓂ 
ᐊᕕᒃᑐᖅᓯᒪᔪᖅ (a)(ii)-ᒥ. 

 
 
ᐋᖅᑭᒃᓯᒐᓱᐊᕐᓂᖅ 

(4) ᐊᐅᓚᑦᓯᔨᒥᒃ ᑎᒃᑯᐊᖅᑕᐅᔪᖃᖅᐸᑦ ᐋᖅᑭᖃᑎᒌᒐᓱᐊᕐᓂᕐᒧᑦ; ᐊᐅᓚᑦᓯᔨ 
ᐃᒪᐃᑦᑕᕆᐊᓕᒃ ᐃᓚᐃᓐᓈᖅᓯᙱᓪᓗᓂ, ᐃᑲᔪᕐᓗᒋᑦ ᐱᓕᕆᖃᑎᒌᒃᑐᑦ ᐋᖅᑭᖕᓂᐊᕐᓗᒍ 
ᐅᓐᓂᕐᓘᑎᒋᔭᐅᔪᖅ ᑕᒪᐃᓐᓄᑦ ᓈᒻᒪᒋᔭᐅᔪᓄᑦ. 
 
ᐊᖏᖃᑎᒌᓐᓂᖅ 

(5) ᐅᓐᓂᕐᓗᒍᑕᐅᔪᖅ ᐋᖅᑭᒃᑕᐅᑉᐸᑦ ᐋᖅᑭᖃᑎᒌᒐᓱᐊᕐᓂᕐᒧᑦ, ᐊᐅᓚᑦᓯᔨ 
ᐅᕝᕙᓘᓐᓃᑦ ᐊᐅᓚᑦᓯᔨᖃᙱᑉᐸᑦ ᐃᓚᖓᑦ ᐱᓕᕆᖃᑎᒌᒃᑐᑦ ᑐᓂᓯᔭᕆᐊᖃᖅᑐᖅ 
ᐅᖃᐅᓯᕐᓄᑦ ᑲᒥᓯᓇ ᐊᔾᔨᖓᓂᒃ ᐊᖏᖃᑎᒌᒍᑎᒥᒃ ᐊᑎᓕᐅᖅᑕᐅᓯᒪᔪᒥᒃ 
ᐱᓕᕆᖃᑎᒌᒃᑐᓄᑦ. 
 
ᐊᖏᖅᑕᐅᓂᖅ ᐋᒃᑳᖅᑕᐅᓂᕐᓘᓐᓃᑦ ᐊᖏᖃᑎᒌᖕᓂᕐᒧᑦ 

(6) ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᓴᕆᐊᓕᒃ, 
(a) ᐊᖏᕐᓗᒍ ᐊᖏᖃᑎᒌᒍᑎ; 
(b) ᐊᖏᖅᑕᐅᓯᒪᓗᓂ ᐱᓕᕆᖃᑎᒌᒃᑐᓄᑦ, ᐋᖅᑭᒋᐊᕐᓗᒋᑦ ᒪᓕᒋᐊᓖᑦ 

ᐋᖅᑭᒃᑕᐅᔪᖅ ᐊᖏᖃᑎᒌᒍᑎᒥ ᐊᖏᖅᑕᐅᓗᓂᓗ; ᐅᕝᕙᓘᓐᓃᑦ 
(c) ᐊᖏᕈᒪᙱᓪᓗᒍ ᐋᖅᑭᒃᑕᐅᔪᖅ ᐊᖏᖃᑎᒌᒍᑎ ᐅᖃᐅᓯᕐᓄᑦ 

ᑲᒥᓯᓇ ᐋᖅᑭᒃᓯᒃᐸᑦ ᑕᐃᒪᐃᑦᑕᕆᐊᖃᕐᓂᖓᓂᒃ 
(i) ᒪᓕᑦᑎᐊᖏᓐᓇᖁᓇᒋᑦ ᓇᓕᐊᑐᐃᓐᓇᖅ ᒪᓕᒋᐊᓕᖕᓂᑦ 

ᑖᔅᓱᒧᖓ ᐱᖁᔭᒧᑦ ᐅᕝᕙᓘᓐᓃᑦ ᐊᓯᖏᑦ ᒪᓕᒐᓕᐊᖑᓯᒪᔪᑦ 
ᐊᒃᑐᐊᓂᓖᑦ ᖃᓄᐃᓕᖓᓂᖏᓐᓄᑦ, ᐊᑐᕐᓗᓂ 
ᓴᐳᔾᔨᓗᓂᓘᓐᓃᑦ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ, 

(ii) ᐱᑎᑦᑕᐃᓕᓗᒍ ᑲᔪᓯᓗᓂ ᒪᓕᑦᓯᐊᙱᓐᓂᖅ ᐱᔾᔪᑎᖓ 
ᑖᔅᓱᒪ ᐱᖁᔭᐅᑉ, ᐅᕝᕙᓘᓐᓃᑦ 

(iii) ᐊᓯᐊᒍᑦ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᐃᑦ ᐱᔪᒪᔭᖏᓐᓂᑦ. 

ᐊᑐᓕᕐᕕᒃᓴᖓᑕ ᐅᓪᓗᖓ 

(7) ᐋᖅᑭᒃᓯᓂᖅ ᐅᓐᓂᕐᓘᑕᐅᔪᒥᒃ ᐊᑐᓕᖅᑎᑕᐅᙱᑉᐸᑦ ᐅᖃᐅᓯᕐᓄᑦ ᑲᒥᓯᓇ 
ᐊᖏᖅᐸᑦ ᐋᖅᑭᒃᑕᐅᔪᒧᑦ ᐊᖏᖃᑎᒌᒍᑎᐅᑉ ᒪᓕᒡᓗᒍ ᐃᓚᒃᑲᓐᓂᖓᓂ (6). 
 
ᐋᖅᑭᒃᑕᐅᓯᒪᙱᑦᑐᑦ ᐅᓐᓂᕐᓗᒍᑕᐅᔪᖅ - ᐊᐅᓚᑦᓯᔨ 

(8) ᐊᐅᓚᑦᓯᔨ ᓄᖅᑲᖅᑎᑦᓯᕆᐊᓕᒃ ᐋᖅᑭᖃᑎᒌᒐᓱᐊᕐᓂᕐᒧᑦ ᐊᒻᒪᓗ 
ᑐᓐᓂᖅᑯᑎᒋᓗᒍ ᐅᓐᓂᕐᓗᒍᑕᐅᔪᖅ ᐅᑎᖅᑎᓗᒍ ᐅᖃᐅᓯᕐᓄᑦ ᑲᒥᓯᓇᒧ 
ᖃᐅᔨᓴᖅᑕᐅᖁᓪᓗᒍ ᐃᒪᐃᑉᐸᑦ 

(a) ᓄᖅᑲᖅᑎᑕᐅᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ ᑐᒃᓯᕋᖅᑕᐅᑉᐸᑦ 
ᐱᓕᕆᖃᑎᒌᒃᑐᓄᑦ; ᐅᕝᕙᓘᓐᓃᑦ 

(b) ᐊᐅᓚᑦᓯᔨ ᓇᓗᓇᐃᖅᓯᔪᖅ ᐱᑕᖃᑦᑎᐊᙱᓐᓂᖓᓂᒃ 
ᐅᓐᓂᕐᓘᑕᐅᔪᖅ ᐋᖅᑭᒃᑕᐅᓇᔭᕐᓂᖓᓂᒃ ᐋᖅᑭᖃᑎᒌᒐᓱᐊᕐᓂᕐᒧᑦ. 

 
ᐱᒋᐊᖅᑎᑦᓯᓂᖅ ᐅᕝᕙᓘᓐᓃᑦ ᑲᔪᓯᑎᑦᓯᓂᖅ ᖃᐅᔨᓴᕐᓂᕐᒥᒃ 

(9) ᐅᖃᐅᓯᕐᓄᑦ ᑲᒥᓯᓇ ᐱᒋᐊᖅᑎᑦᓯᔭᕆᐊᓕᒃ ᐅᕝᕙᓘᓐᓃᑦ ᑲᔪᓯᑎᑦᓯᓗᓂ 
ᖃᐅᔨᓴᕐᓂᒥᒃ 

(a) ᑐᓂᔭᐅᓚᐅᖅᑎᓪᓗᒍ  ᖃᓄᐃᓕᐅᖁᔭᐅᓂᕐᒥᒃ ᐃᓚᒃᑲᓐᓂᖓᓂ (8); 
ᐅᕝᕙᓘᓐᓃᑦ 

(b) ᐱᔾᔪᑎᓕᖕᒥᑦ ᐋᖅᑭᖃᑎᒌᒐᓱᐊᕐᓂᕐᒧᑦ ᐊᐅᓚᑦᓯᔨᖃᙱᓪᓗᓂ, 
ᐃᒪᐃᓕᕌᖓᑦ 
(i) ᓄᖅᑲᖅᑎᑕᐅᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ ᑐᒃᓯᕋᖅᑕᐅᔪᖅ 

ᐱᓕᕆᖃᑎᒌᒃᑐᒧᑦ, ᐅᕝᕙᓘᓐᓃᑦ 
(ii) ᐅᖃᐅᓯᕐᓄᑦ ᑲᒥᓯᓇ ᓇᓗᓇᐃᖅᓯᔪᖅ ᓈᒻᒪᙱᑦᑐᒥᒃ 

ᐅᓐᓂᕐᓘᑕᐅᔪᖅ ᐋᖅᑭᒃᑕᐅᒐᔭᖅᑐᖅ ᐋᖅᑭᖃᑎᒌᒐᓱᐊᕐᓂᕐᒧᑦ. 
 
ᑐᓴᖅᑕᐅᔭᕆᐊᖃᙱᑦᑐᑦ 

(10) ᑐᓴᐅᒪᑎᑦᑎᓂᖅ ᐊᒻᒪᓗ ᓇᓗᓇᐃᕈᑏᑦ ᓴᖅᑭᑉᐸᓪᓕᐊᔪᑦ ᑭᓱᑐᐃᓐᓇᕐᒥᑦ 
ᐅᖃᐅᓯᐅᔪᒥᑦ ᐅᕝᕙᓘᓐᓃᑦ ᓴᖅᑭᑕᐅᔪᑦ ᐋᖅᑭᖃᑎᒌᒐᓱᐊᕐᓂᕐᒧᑦ ᒪᓕᒡᓗᒍ ᑖᔅᓱᒪ ᐱᖁᔭᖅ 
ᑐᓴᖅᑕᐅᔭᕆᐊᖃᙱᑎᐅᕗᑦ, ᐊᒻᒪᓗ ᐱᔭᐅᔪᓐᓇᖅᑐᑦ ᖃᐅᔨᓴᕐᓂᐅᔪᓄᑦ ᐅᕝᕙᓘᓐᓃᑦ 
ᖃᓄᐃᓕᐅᕐᓂᐅᔪᓄᑦ ᒪᓕᒡᓗᒍ ᑖᔅᓱᒪ ᐱᖁᔭᒃᑯᑦ, ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ 
ᐱᓕᕆᐊᕆᔭᐅᔪᒥ, ᐱᔾᔪᑕᐅᔪᖅ ᐊᓯᐊᓘᓐᓃᑦ ᖃᓄᐃᓕᐅᕈᑕᐅᔪᖅ, ᑎᑎᖅᑲᑎᒍᑦ 
ᐊᖏᕈᑎᖃᙱᓪᓗᓂ ᑕᒪᐃᓐᓂᒃ ᐱᓕᕆᖃᑎᒌᒃᑐᓂᑦ. 
 
12. ᐃᓚᒃᑲᓐᓂᖓᓂ 33(1) ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 
ᓴᐳᔾᔨᓯᒪᓂᖅ ᐃᓚᐅᔪᓄᑦ ᐃᓄᖕᓄᑦ 
33. (1) ᑭᓇᑐᐃᓐᓇᖅ ᐃᒪᐃᓚᙱᑦᑐᖅ ᐃᓄᒃ ᑕᐃᒫᖅᑎᑦᓯᔭᕆᐊᖃᙱᑦᑐᖅ, 
ᓄᖅᑲᖅᑎᑦᓯᔭᕆᐊᖃᙱᑦᑐᖅ, ᐊᓂᑎᑦᓯᔭᕆᐊᖃᙱᑦᑐᖅ, ᑲᑉᐱᐊᓵᕆᐊᖃᙱᑦᑐᖅ, 

ᖃᓄᐃᓕᐅᖅᑎᑦᓯᔭᕆᐊᖃᙱᑦᑐᖅ, ᐊᓂᑕᐅᒋᐊᖃᙱᖅᑐᑦ, 
ᑮᓇᐅᔭᙳᐊᓕᐅᕆᐊᖃᙱᑦᑐᖅ ᐅᕝᕙᓘᓐᓃᑦ ᐊᓯᖏᑦ ᓱᒋᐊᖅᑕᐅᔾᔪᑎᓕᐅᕆᐊᖃᙱᑦᑐᖅ 
ᐅᕝᕙᓘᓐᓃᑦ ᐃᓚᐃᓐᓇᖅᓯᐅᕆᐊᖃᙱᑦᑐᖅ ᐃᓄᖕᒧᑦ ᑕᐃᓐᓇ ᐃᓄᒃ ᐅᓐᓂᕐᓘᑎᒥᓂᒃ 
ᑐᓂᓯᖃᑦᑕᕐᒪᑦ ᑐᒃᓯᕋᖅᑐᖅ ᖃᐅᔨᓴᕐᓂᕐᒥᒃ, ᑐᓂᓯᔪᖅ ᓇᓗᓇᐃᕈᑎᒃᓴᓂᒃ ᐅᕝᕙᓘᓐᓃᑦ 
ᐃᑲᔪᖅᑐᖅ ᖃᐅᔨᓴᖅᑎᓪᓗᒋᑦ ᐅᕝᕙᓘᓐᓃᑦ ᐅᓂᒃᑳᓕᐅᕐᓂᕐᒧᑦ ᐃᓱᒫᓘᑎᒋᔭᐅᔪᒥᒃ 
ᑐᓂᓯᓂᖅ ᐅᓐᓂᕐᓘᑎᒥᒃ ᐅᖃᐅᓯᕐᓄᑦ ᑲᒥᓯᓇᒧᑦ. 
 
13. ᐃᓚᖏᑦ 33.1-ᒥᑦ 33.7-ᒧᑦ ᐊᒻᒪᓗ ᖁᓛᑕ ᓯᕗᓂᐊᓂ ᐲᖅᑕᐅᔪᑦ. 
 
14. ᐃᓚᖓ 34 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᐅᓐᓂᕐᓘᑕᐅᔪᖅ ᐱᔾᔪᑎᓕᒃ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ 
34. (1)  
ᐅᓐᓂᕐᓗᒃᑐᖃᖅᑎᓪᓗᒍ ᐱᔾᔪᑎᖃᖅᑐᒥᒃ ᐊᐅᓚᑦᓯᓂᕐᒧᑦ ᑲᑐᔾᔨᖃᑎᒌᕝᕕᖕᒥ ᓄᓇᕗᒻᒥ 
ᐱᓕᕆᕝᕕᐅᙱᑦᑐᖅ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᐅᙱᑦᑐᖅ, ᐅᖃᐅᓯᕐᓄᑦ ᑲᒥᓯᓇ 
ᖃᐅᔨᓴᕆᐊᓕᒃ ᐅᓐᓂᕐᓘᑕᐅᔪᒥᒃ ᑲᔪᓯᓗᓂᓗ ᒪᓕᒡᓗᒍ ᑖᓐᓇ ᐃᓚᖓ ᐊᒻᒪᓗ 
ᐃᓚᖏᑦ 35-ᒥᑦ 42-ᒧᑦ. 
 
ᐱᔾᔪᑎᖃᑦᓯᐊᖅᑐᖅ ᖃᐅᔨᓴᓂᕐᒥᑦ 

(2) ᑕᐃᒪ, ᓈᒻᒪᒃᓴᖅᐸᑦ ᐱᔾᔪᑎᖃᑦᓯᐊᕐᓂᖏᓐᓂᒃ ᖃᐅᔨᓴᕆᐊᒃᓴᖅ, ᐅᖃᐅᓯᕐᓄᑦ 
ᑲᒥᓯᓇ ᖃᐅᔨᓴᕆᐊᓕᒃ. 
 
ᑲᑎᑦᑎᑦᓯᓂᖅ ᖃᐅᔨᓴᖅᑕᐅᔪᑦ 

(3) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᓐᓇᖅᑐᖅ ᐊᑕᐅᓯᕐᒥᒃ ᒪᕐᕉᖕᓂᒃ 
ᐅᖓᑖᓂᓪᓘᓐᓃᑦ ᐅᓐᓂᕐᓗᒍᑕᐅᔪᓂᒃ, ᐅᕝᕙᓘᓐᓃᑦ ᑲᑎᑎᓪᓗᒋᑦ ᖃᐅᔨᓴᖅᑕᐅᔪᑦ 
ᐊᑕᐅᓯᕐᒥ ᐅᖓᑖᓄᓪᓘᓐᓃᑦ ᐅᓐᓂᕐᓗᒍᑕᐅᔪᓂᑦ ᖃᐅᔨᓴᖅᑕᐅᔪᒧᑦ ᐱᒋᐊᖅᑎᑕᐅᔪᒧᑦ 
ᐅᖃᐅᓯᕐᓄᑦ ᑲᒥᓯᓇᐅᑉ ᓇᖕᒥᓂᖅ ᐱᒋᐊᖅᑎᓯᒪᔭᖓᓄᑦ, ᐃᓱᒪᒃᓴᖅᓯᐅᕌᓂᓚᐅᖅᑎᓪᓗᒍ 

(a) ᐱᒻᒪᕆᐅᓂᖏᑦ ᐊᒃᑐᖅᑕᐅᔪᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᔪᓐᓇᐅᑎᖏᑦ; 

(b) ᐊᑯᓚᐃᑦᑕᕐᓂᖓ 
(i) ᒪᓕᙱᓐᓂᖅ ᒪᓕᒋᐊᓕᖕᓂᒃ ᑖᒃᑯᓂᖓ ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᖁᔭᕐᓂᒃ ᐅᕝᕙᓘᓐᓃᑦ ᐱᖁᔭᕋᓛᖕᓂᒃ 
ᐊᒃᑐᐊᓂᓕᖕᓂᒃ ᐊᑐᖅᑕᐅᓂᖓᓄᑦ, ᖁᕝᕙᓯᑦᑎᑦᓯᓂᕐᒧᑦ 
ᓴᐳᔾᔨᓯᒪᓂᕐᒧᓪᓘᓐᓃᑦ ᐃᓄᒃᑐᑦ, ᐅᕝᕙᓘᓐᓃᑦ 

(ii) ᐱᔭᕇᖅᓯᔪᓐᓇᙱᓐᓂᖅ ᐱᔾᔪᑎᖓᓂᒃ ᐊᒻᒪᓗ 
ᐱᓂᐊᕈᒪᔭᖓ ᑖᔅᓱᒪ ᐱᖁᔭᐅᑉ; 

(c) ᑭᖑᓂᑦᑎᓐᓂ ᐊᑐᓕᖁᔭᐅᓯᒪᔪᑦ ᐋᖅᑭᒃᑕᐅᔪᖅ ᐅᖃᐅᓯᕐᓄᑦ 
ᑲᒥᓯᓇᒧᑦ; ᐊᒻᒪᓗ 

(d) ᓈᒻᒪᒃᑲᓗᐊᖅᐸᑦ ᓈᒻᒪᒃᑲᓗᐊᕈᓂᓗ ᐊᑕᐅᓯᕐᒥᑦ ᖃᐅᔨᓴᕐᓂᕐᒥᑦ. 



10 
 

 
ᖃᐅᔨᒃᑲᐃᔾᔪᑎ 

(4) ᖃᐅᔨᓴᓯᒋᐊᖅᑎᓪᓗᒋᑦ, ᐅᖃᐅᓯᕐᓄᑦ ᑲᒥᓯᓇ ᑐᓂᓯᔭᕆᐊᓕᒃ ᖃᐅᔨᒃᑲᐃᔾᔪᑎᒥᒃ 
ᖃᐅᔨᓴᕐᓂᐅᔪᒧᑦ ᑲᑐᔾᔨᖃᑎᒌᒧᑦ ᑐᓴᐅᒪᖃᑦᑕᐅᑎᖃᑎᖃᕐᓂᕐᒧᑦ ᐱᔨᑦᓯᕋᕐᓂᕐᒧᓪᓘᓐᓃᑦ 
ᑭᒃᑯᑐᐃᓐᓇᕐᓄᑦ ᐊᓯᖏᓐᓄᓪᓘᓐᓃᑦ ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᒋᐊᓖᑦ. 
 
15. ᐃᓚᖓ 35 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂᓗ ᐅᑯᓄᖓ: 
 
ᐱᔾᔪᑎᖃᑦᓯᐊᙱᓐᓂᖅ 
35. (1) ᐅᖃᐅᓯᕐᓄᑦ ᑲᒥᓯᓇ ᐋᒃᑳᕆᐊᖃᖅᑐᖅ ᖃᐅᔨᓴᓂᕐᒧᑦ ᐅᕝᕙᓘᓐᓃᑦ 
ᖃᐅᔨᓴᖁᔨᔪᓐᓃᕆᐊᖃᖅᐳᖅ ᐃᒪᐃᑉᐸᑦ, ᕿᒥᕐᕈᒑᓂᓚᐅᖅᑎᓪᓗᒋᑦ ᐅᓐᓂᕐᓗᒍᑕᐅᔪᑦ 
ᐱᔭᐅᔪᑦ ᐃᓚᒃᑲᓐᓂᖓᓂ 31(1)-ᒥ, ᐅᖃᐅᓯᕐᓄᑦ ᑲᒥᓯᓇ ᓇᓗᓇᐃᖅᓯᑉᐸᑦ 
ᐱᔾᔪᑎᑕᖃᑦᓯᐊᙱᓐᓂᖓᓂᒃ ᖃᐅᔨᓴᖅᑕᐅᒋᐊᖃᖅᑐᓂᒃ. 
 
ᕿᐱᓗᖕᓂᖅ ᐅᕝᕙᓘᓐᓃᑦ ᑲᔪᓯᔪᓐᓃᕐᓂᖅ ᖃᐅᔨᓴᕐᓂᐅᔪᒥᒃ 

(2) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖁᔨᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᓄᖅᑲᖅᑎᑕᐅᔪᓐᓇᖅᐳᖅ ᖃᐅᔨᓴᖅᑕᐅᔪᒥᒃ ᐃᒪᐃᑉᐸᑦ, ᐅᖃᐅᓯᕐᓄᑦ ᑲᒥᓯᓇᐅᑉ 
ᐃᓱᒪᒋᔭᖓᓂ, ᐅᑯᐊ ᓇᓕᐊᑐᐃᓐᓇᖅ ᖃᓄᐃᓕᖓᓂᕆᔭᐅᔪᑦ ᐱᑕᖃᖅᐳᑦ: 

(a) ᐱᓕᕆᔾᔪᓯᖅ ᓇᓗᓇᐃᖅᑕᐅᔪᖅ ᐊᒃᑐᐃᓂᖃᓗᐊᖅᑐᖅ ᐃᓄᖕᒥᒃ 
ᐅᕝᕙᓘᓐᓃᑦ ᐃᓄᖕᒥᒃ ᐅᓐᓂᓘᑎᐅᙱᑦᑐᒥᒃ, ᐊᒻᒪᓗ ᐊᒃᑐᖅᑕᐅᔪᑦ 
ᐃᓄᒃ ᐅᕝᕙᓘᓐᓃᑦ ᐃᓄᐃᑦ ᑲᔪᓯᔪᒪᙱᑦᑐᑦ; 

(b) ᑕᒪᕐᒥᒃ ᐅᕝᕙᓘᓐᓃᑦ ᐃᓚᐃᓐᓇᖏᑦ ᐱᓕᕆᐊᖑᓚᐅᖅᑐᑦ 
ᐅᓐᓂᕐᓘᑕᐅᔪᒥᒃ ᑲᒪᒋᔭᐅᔪᓐᓇᖅᑐᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ, 
ᓈᒪᒃᑐᒃᑯᑦ ᓈᒻᒪᑦᓯᐊᖅᑐᒃᑯᓪᓗ, ᐊᓯᐊᒍᑦ ᐱᖁᔭᒃᑯᑦ ᐊᓯᐊᓂᒡᓘᓐᓃᑦ 
ᐱᓕᕆᔾᔪᓯᖃᕐᓗᑎᒃ; 

(c) ᐅᓐᓂᕐᓗᒍᑕᐅᔪᖅ ᓱᓕᙱᑦᑐᓂ, ᑲᖐᓇᖅᑐᓂ, ᐱᑦᑎᐊᙱᑦᑐᓂ 
ᐅᕝᕙᓘᓐᓃᑦ ᐱᔾᔪᑎᖃᖅᑐᖅ ᐱᓪᓚᕆᒻᒥᒃ; 

(d) ᐅᓐᓂᕐᓘᑎᒋᔭᐅᔪᖅ ᐱᔪᓐᓇᕐᓂᖃᕐᕕᒋᔭᖓᓃᙱᓚᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ; 

(e) ᐅᓐᓂᕐᓗᒃᑐᖅ ᖁᔭᓈᖅᓯᒍᓂ ᐊᑐᕈᓐᓃᖅᑕᐅᔪᕐᓘᓐᓃᑦ ᑐᒃᓯᕋᐅᑎᒥᑦ; 
(f) ᐱᓕᕆᐊᖑᓚᐅᖅᑐᖅ ᐅᓐᓂᕐᓘᑕᐅᔪᖅ ᐋᖅᑭᒋᐊᖅᑕᐅᓚᐅᖅᑐᖅ. 

 
ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

(3) ᐃᓱᒪᓕᐅᓚᐅᖏᓐᓂᖓᓂ ᒪᓕᒡᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2), 
ᐅᖃᐅᓯᕐᓄᑦ ᑲᒥᓯᓇ ᐃᓱᒪᒋᔭᖃᕆᐊᓕᒃ ᑕᒪᐃᓐᓂᒃ ᐊᒃᑐᐊᓂᓕᖕᓂᑦ ᖃᓄᐃᓐᓂᐅᔪᓂᑦ, 
ᐱᖃᓯᐅᑎᓪᓗᒍ ᐅᓐᓂᕐᓘᑎᓕᒃ ᐅᕝᕙᓘᓐᓃᑦ ᐊᒃᑐᖅᑕᐅᑲᐅᑎᒋᔪᖅ 
ᑲᔪᓯᔪᒪᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐅᓐᓂᕐᓘᑎᒋᔭᐅᔪᖅ ᖁᔭᓈᖅᑕᐅᓐᓂᖅᐸᑦ, 
ᐊᑐᕈᓐᓃᖅᑕᐅᓯᒪᔪᑦ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᔪᑦ ᐋᖅᑭᒃᑕᐅᓚᐅᖅᓯᒪᓂᕐᒧᑦ 
ᐊᑐᕐᓂᕐᓗᒃᑕᐅᓂᕐᒧᑦ ᐅᕝᕙᓘᓐᓃᑦ ᓇᓕᒧᒌᙱᓐᓂᕐᒧᑦ ᐱᔪᓐᓇᐅᑎᒥᒃ. 

ᑐᓴᖅᑎᓪᓗᒍ ᐅᓐᓂᕐᓘᑎᓕᒃ 

(4) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖁᔨᙱᑉᐸᑦ ᐅᕝᕙᓘᓐᓃᑦ ᖃᐅᔨᓴᖁᔨᙱᑉᐸᑦ, 
ᐅᖃᐅᓯᕐᓄᑦ ᑲᒥᓯᓇ ᐃᒪᐃᒋᐊᓕᒃ 

(a) ᑐᓴᖅᑎᓪᓗᒍ ᐅᓐᓂᕐᓘᑕᐅᔪᖅ ᐊᒻᒪᓗ ᐊᓯᖏᑦ ᐊᒃᑐᖅᑕᐅᔪᑦ ᐃᓄᐃᑦ 
ᐅᖃᐅᓯᕐᓄᑦ ᑲᒥᓯᓇᐅᑉ ᐃᓱᒪᒋᔭᖓ ᓈᒻᒪᒐᓱᒋᓗᓂᐅᒃ 
ᐃᓱᒪᓕᐅᕈᑕᐅᔪᒧᑦ ᖃᖓᐅᑎᓪᓗᒍ ᐊᒻᒪᓗ ᓈᒻᒪᒃᑐᒃᑯᑦ ᐅᖃᐅᓯᕐᓄᑦ 
ᑲᒥᓯᓇᐅᑉ ᓈᒻᒪᒋᔭᖓᓄᑦ; ᐊᒻᒪᓗ 

(b) ᑐᓂᓯᓗᓂ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔪᒥᒃ ᐅᓐᓂᕐᓘᑎᒋᔭᐅᔪᒧᑦ 
(i) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᒪᙱᑉᐸᑦ ᐅᕝᕙᓘᓐᓃᑦ 

ᑲᔪᓯᒍᓐᓃᖅᐸᑦ ᖃᐅᔨᓴᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ (1) 
ᐅᕝᕙᓘᓐᓃᑦ (2)-ᒥᑦ, ᐊᒻᒪᓗ  

(ii) ᐅᓪᓗᖓ ᑐᑭᓯᐊᔾᔪᑎᒃᓴᖅ ᐱᑕᖃᕆᐊᖃᖅᑎᑕᐅᔪᑦ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ (a) ᐊᑐᐃᓐᓇᐅᑎᑕᐅᑎᓪᓗᒍ. 

 
16. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 36(1)(c) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(c) ᑐᒃᓯᕋᕐᓂᖅ ᖃᐅᔨᓴᕐᓗᒋᓪᓗ ᑐᑭᓯᐊᔾᔪᑎᒃᓴᓂᒃ, ᑎᑎᕋᖅᓯᒪᔪᑦ 
ᐱᖁᑎᓪᓗ, ᓴᓇᓗᓂ ᐅᕝᕙᓘᓐᓃᑦ ᐊᔾᔨᓕᐅᖅᓯᒪᖁᔨᓗᓂ 
ᐅᕝᕙᓘᓐᓃᑦ ᐊᔾᔨᓕᐅᕆᓗᓂ ᐅᖃᐅᓯᕐᓄᑦ ᑲᒥᓯᓇ 
ᐊᑑᑎᖃᕋᓱᒋᔭᖏᓐᓂᒃ ᐃᓱᒫᓘᑕᐅᔪᑦ ᒪᓕᒡᓗᒍ ᖃᐅᔨᓴᖅᑕᐅᔪᒧᑦ; 

 
(2) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 36(2)(d)-ᒥ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(d) ᐃᓄᖕᒥᒃ ᓴᖅᑭᑦᑎᖁᔨᓗᓂ ᑎᑎᖅᑲᓂᒃ ᐊᒻᒪᓗ ᑭᓱᑐᐃᓐᓇᐃᑦ ᐃᓅᑉ 
ᐱᓯᒪᔭᖏᑦ ᐅᕝᕙᓘᓐᓃᑦ ᐊᐅᓚᑕᖏᑦ ᐅᖃᐅᓯᕐᓄᑦ ᑲᒥᓴᓇᐅᑉ 
ᐃᓱᒪᒋᔭᖏᑦ ᐊᑑᑎᖃᕋᓱᒋᔭᖓ ᐃᓱᒫᓘᑕᐅᔪᑦ ᒪᓕᒡᓗᒍ 
ᖃᐅᔨᓴᖅᑕᐅᔪᓄᑦ, ᖃᖓᐅᑎᓪᓗᒍ ᐊᒻᒪᓗ ᓈᒻᒪᒃᑐᒃᑯᑦ ᐅᖃᐅᓯᕐᓄᑦ 
ᑲᒥᓯᓇᐅᑉ ᓇᓗᓇᐃᖅᓯᒪᔭᖓᓄᑦ. 

 
(3) ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 36(3)-ᒥ: 

 
ᐱᕐᔪᐊᖑᓂᖓ 

(4) ᓈᒻᒪᙱᑦᑐᖃᖅᐸᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖃᖅᐸᑦ ᑖᔅᓱᒪ ᐃᓚᖓᓂ 
ᐊᒻᒪᓗ ᐊᑐᕈᓐᓇᓐᓂᖅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᖅ ᑲᙳᓇᖅᑑᑎᓄᑦ ᐱᖁᔭᕐᒥ 
ᐅᕝᕙᓘᓐᓃᑦ ᐱᖁᔭᕋᓛᓂ ᓴᖅᑭᑎᑕᐅᔪᑦ ᒪᓕᒡᓗᒍ ᑕᐃᒃᓱᒪᐅᑉ ᐱᖁᔭᓂ, ᑖᓐᓇ ᐃᓚᖓ 
ᐱᕐᔪᐊᖅᐳᖅ ᐊᔾᔨᒌᙱᓐᓂᖏᓐᓄᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᓄᑦ. 

17. (1) ᐃᓚᖓᑕ ᐃᓚᒃᑲᓐᓂᖓᓂ 37(1)-ᒥ ᓯᕗᓪᓕᐅᑎᓯᒪᔪᑦ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᖅ (a) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐅᖃᐅᓯᕐᓄᑦ ᑲᒥᓴᓇᐅᑉ ᐱᔪᓐᓇᕐᓂᕆᔭᖏᑦ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᐃᓱᒫᓘᑕᐅᔪᑦ 
ᓇᓗᓇᐃᖅᑕᐅᒃᐸᑕ 
37. (1) ᐃᒪᐃᑉᐸᑦ, ᖃᐅᔨᓴᓚᐅᖅᑎᓪᓗᒋᑦ ᐱᓪᓗᒍ ᐊᐅᓚᑕᐅᓂᖓ ᑲᑐᔾᔨᖃᑎᒌᑦ 
ᓄᓇᕗᒻᒥ ᑎᒥᐅᙱᑦᑐᖅ ᐅᕝᕙᓘᓐᓃᑦ ᕼᐋᒻᒪᓚᐅᙱᑦᑐᓂ, ᐅᖃᐅᓯᕐᓄᑦ ᑲᒥᓯᓇ 
ᐃᓱᒪᒋᔭᖃᖅᐳᖅ ᐅᓐᓂᕐᓗᒍᑕᐅᔪᖅ ᐃᓱᒫᓘᑕᐅᔪᕐᓘᓐᓃᑦ ᖃᐅᔨᓴᖅᑕᐅᔪᖅ 
ᓇᓗᓇᐃᖅᑕᐅᑦᑎᐊᕐᓂᖓᓂᒃ, ᐅᖃᐅᓯᕐᓄᑦ ᑲᒥᓯᓇ ᐃᒪᐃᒍᓐᓇᖅᑐᖅ 
 
18. ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂ 37(2)(a) ᐊᒻᒪᓗ (b) ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 

(a) ᖃᖓᐅᑎᓪᓗᒍ ᐱᐅᓯᖃᕐᓗᓂᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐃᓱᒪᒋᔭᖓ 
ᓈᒻᒪᒐᓱᒋᒍᓂᐅᒃ ᐊᒻᒪᓗ ᒪᓕᒡᓗᒍ ᐃᓚᖓ 38-ᒥ, ᑐᓴᖅᑎᓪᓗᒍ 
ᐅᓐᓂᕐᓗᒃᑐᖅ ᑐᒃᓯᕋᖅᑐᖅ ᐊᒻᒪᓗ ᐊᓯᖏᑦ ᐊᒃᑐᖅᑕᐅᔪᑦ ᐃᓄᐃᑦ 
ᐅᖃᐅᓯᕐᓄᑦ ᑲᒥᓯᓇᐅᑉ ᐃᓱᒪᒋᔭᖓ ᓈᒻᒪᒋᐊᖓᓂᒃ ᐅᖃᐅᓯᕐᓄᑦ 
ᑲᒥᓯᓇᐅᑉ ᖃᐅᔨᔭᖏᓐᓂᒃ ᐊᒻᒪᓗ ᐱᔪᓐᓇᕐᓂᖏᓐᓂᒃ ᐊᑐᖅᑕᐅᔪᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (1); ᐊᒻᒪᓗ 

(b) ᓇᓗᓇᐃᖅᓯᓗᓂ ᑎᑎᖅᑲᑎᒍᑦ ᐅᓐᓂᕐᓗᒃᑐᒧᑦ ᑐᒃᓯᕋᖅᑐᖅ ᐊᒻᒪᓗ 
ᐊᓯᖏᑦ ᐊᒃᑐᖅᑕᐅᔪᑦ ᐃᓄᐃᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐃᓱᒪᒋᔭᖓ 
ᓈᒻᒪᒐᓱᒋᒍᓂᐅᒃ 
(i) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕐᓂᕐᒥᒃ ᐱᔭᕇᖅᓯᓯᒪᓕᕐᒪᑦ, 

ᐊᒻᒪᓗ 
(ii) ᐅᓪᓗᖓ ᑐᑭᓯᐊᔾᔪᑎᒃᓴᐃᑦ ᐱᔭᐅᔭᕆᐊᓖᑦ ᑎᑎᕋᖅᓯᒪᔪᑦ 

ᐊᕕᒃᓯᒪᔪᖅ (a)-ᒥ ᐊᑐᐃᓐᓇᐅᑎᑕᐅᑎᓪᓗᒍ. 
 
19. ᐃᓚᒃᑲᓐᓂᖓᓂ 39(1) ᐊᒻᒪᓗ (2)-ᒥ ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 
ᐊᑐᓕᖅᑎᑦᓯᓂᕐᒧᑦ ᑐᒃᓯᕋᐅᑎ 
39. (1) ᑐᒃᓯᕋᐅᑎ ᓴᖅᑭᑕᐅᔪᓐᓇᖅᑐᖅ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐋᖅᑭᒍᑕᐅᓂᐊᕐᓗᓂ ᐃᖅᑲᖅᑐᐃᕕᒃᑯᑦ ᓈᒻᒪᒐᓱᒋᔭᖏᑎᒍᑦ ᐊᒻᒪᓗ ᐅᓐᓂᕐᓗᒃᑐᖃᖅᑎᓪᓗᒍ 
ᑭᓇᑐᐃᓐᓇᖅ ᑐᒃᓯᕋᖅᓯᒪᔪᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 31(1) ᐅᕝᕙᓘᓐᓃᑦ ᐃᓄᒃ ᐊᒃᑐᖅᑕᐅᔪᖅ ᖃᓄᐃᓐᓂᕆᔭᐅᔪᒧᑦ 
ᖃᐅᔨᓴᖅᑕᐅᑎᓪᓗᒍ ᒪᓕᒡᓗᒍ ᑖᓐᓇ ᐱᖁᔭᖅ ᐃᒪᐃᑉᐸᑦ 

(a) ᐅᖃᐅᓯᕐᓄᑦ ᑲᒥᓯᓇ ᕿᐱᓗᒃᓯᒪᔪᖅ ᐅᕝᕙᓘᓐᓃᑦ ᑲᔪᓯᒍᓐᓃᖅᐸᑦ 
ᖃᐅᔨᓴᖅᑕᐅᔪᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 30(4), 35(1) 
ᐅᕝᕙᓘᓐᓃᑦ (2); 

(b) ᐅᖃᐅᓯᕐᓄᑦ ᑲᒥᓯᓇ ᑐᓴᖅᑎᑦᓯᔪᖅ ᑐᒃᓯᕋᖅᑐᒥᒃ 
ᐱᔪᓐᓇᐅᑎᒋᔭᐅᔪᓄᑦ ᐊᑐᖅᑕᐅᔪᓂᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 37(1)-ᒥ; ᐅᕝᕙᓘᓐᓃᑦ 

(c) ᐊᕐᕌᒍ ᐅᖓᑖᓄᑦ ᐊᓂᒍᖅᓯᒪᓕᖅᑐᖅ ᑕᐃᒪᙵᑦ ᑖᓐᓇ ᐅᓪᓗᖅ 
ᐅᓐᓂᕐᓗᒃᑕᐅᔪᖅ ᑐᓂᔭᐅᓚᐅᖅᑎᓪᓗᒍ ᑐᒃᓯᕋᖅᑐᕐᓗ 
ᑐᓴᖅᑎᑕᐅᓯᒪᙱᓪᓗᓂ ᖃᐅᔨᓴᖅᑕᐅᔪᖅ ᕿᐱᓗᒃᑕᐅᓯᒪᓂᖓᓂᒃ 
ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ ᐅᕝᕙᓘᓐᓃᑦ ᐱᕙᓪᓕᐊᓂᕆᔭᖓᓂᒃ 
ᐅᕝᕙᓘᓐᓃᑦ ᖃᓄᐃᓕᖓᓂᕆᔭᖓᓂᒃ ᖃᐅᔨᓴᖅᑕᐅᔪᖅ. 

 
ᐃᓱᓕᕝᕕᒃᓴᖃᕐᓂᖅ 

(2) ᑖᓐᓇ ᒪᓕᓪᓗᖑ ᐃᓚᒃᑲᓐᓂᖓᓂ (3), ᑐᒃᓯᕋᐅᑎᓕᐅᕈᓐᓇᙱᑦᑐᖅ ᒪᓕᒡᓗᒍ 
ᐃᓚᒃᑲᓐᓂᖓᓂ (1) 

(a) ᐊᕐᕌᒍ ᐅᖓᑖᓄᑦ ᐅᓪᓗᖅ ᐊᓂᒍᖅᑎᓪᓗᒍ ᐅᓐᓂᕐᓘᑕᐅᔪᖅ 
ᑐᒃᓯᕋᖅᑐᖅ 
(i) ᑐᓴᖅᑎᑕᐅᔪᖅ, ᒪᓕᒡᓗᒍ ᐃᓚᖓᒃᑲᓐᓂᖓᓂ 30(5) 

ᐅᕝᕙᓘᓐᓃᑦ 35(4)(3), ᐅᖃᐅᓯᕐᓄᑦ ᑲᒥᓯᓇᐅᑉ 
ᐃᓱᒪᓕᐅᕈᑎᒋᓚᐅᖅᑕᖓ ᕿᐱᓗᒍᒪᒍᓂ ᐅᕝᕙᓘᓐᓃᑦ 
ᑲᔪᓯᑎᑦᓯᓂᕐᒧᑦ ᖃᐅᔨᓴᕐᓂᕐᒥᑦ, ᐅᕝᕙᓘᓐᓃᑦ 

(ii) ᑐᓴᖅᑎᑕᐅᔪᖅ, ᒪᓕᒡᓗᒍ ᐃᓚᒃᑲᓐᓂᖓᓂ 37(2), 
ᐃᓱᒪᖅᓲᑎᒋᔭᖓ ᐊᑐᖅᑕᐅᔪᖅ ᐅᖃᐅᓯᕐᓄᑦ ᑲᒥᓯᓇᒧᑦ; 
ᐅᕝᕙᓘᓐᓃᑦ 

(b) ᐊᕐᕌᒎᒃ ᒪᕐᕉᒃ ᐅᖓᑖᓄᑦ ᐅᓐᓂᕐᓘᑕᐅᓚᐅᖅᑎᓪᓗᒍ ᑐᒃᓯᕋᐅᑎᒃᑯᑦ 
ᐅᖃᐅᓯᕐᓄᑦ ᑲᒥᓯᓇᒧᑦ ᑐᒃᓯᕋᖅᑐᖅ ᐱᓯᒪᙱᑉᐸᑦ ᑐᑭᓯᐊᔾᔪᑎᒃᓴᓂᒃ 
ᑐᓐᓂᖅᑯᑕᐅᓯᒪᔪᖅ ᑎᑎᕋᖅᓯᒪᔪᖅ ᐊᕕᒃᑐᓯᒪᔪᖅ (a)-ᒥ 
ᐃᓱᓕᓚᐅᖅᑎᓪᓗᒍ ᐊᕐᕌᒍ ᐊᑕᐅᓯᖅ. 

 
20. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 40(1)(a)-ᒥ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(a) ᑐᒃᓯᕋᕐᓂᖅ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ ᐋᖅᑭᒋᐊᕈᑎᒃᓴᒥᒃ 
ᐱᕕᒃᓴᕆᑎᑕᐅᔫᑉ ᑭᒡᓕᖓᓂ ᐋᖅᑭᒃᑕᐅᓯᒪᔪᒧᑦ 
ᑎᑎᕋᖅᓯᒪᒃᑲᓐᓂᖅᑐᖅ ᐊᕕᒃᑐᓯᒪᔪᒥ 39(2)(a)(ii)-ᒥ ᑭᓯᐊᓂ 
ᐱᓚᐅᖅᑎᓪᓗᒍ, ᑎᑎᖅᑲᑎᒍᑦ, ᐊᖏᕐᓂᖓ ᐅᓐᓂᕐᓗᒃᑐᒧᑦ 
ᑐᒃᓯᕋᖅᑐᖅ; 

(2) ᐃᓚᒃᑲᓐᓂᖓᓂ 40(2) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

ᐅᓐᓂᕐᓘᑎᖃᖅᑐᖅ ᑐᒃᓯᕋᖅᑐᖅ ᓴᖅᑭᒍᓐᓇᖅᑐᖅ 
(2) ᐅᖃᐅᓯᕐᓄᑦ ᑲᒥᓯᓇ ᑐᒃᓯᕋᐅᑎᓕᐅᖅᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᒥ (1)(a)-ᒥ, ᐅᓐᓂᕐᓘᑎᖃᖅᑐᖅ ᑐᒃᓯᕋᖅᑐᖅ ᓴᖅᑭᒍᓐᓇᖅᑐᖅ 
ᐱᓕᕆᖃᑎᒋᔭᐅᓗᓂ ᑲᑎᒪᓂᐅᔪᒥ. 
 
21. ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 44(1)(f)-ᒥ: 
 

(g) ᐱᔾᔪᑎᒋᓪᓗᒋᑦ ᐱᓕᕆᐊᒃᓴᕆᔭᐅᔪᑦ ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ 
ᒪᓕᒍᒪᑎᓪᓗᒋᑦ ᑖᔅᓱᒥᖓ ᐱᖁᔭᕐᒥ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᑦ 
ᑭᒡᒐᖅᑐᐃᕝᕖᑦ ᐊᒻᒪᓗ ᑎᒥᐅᔪᑦ, ᐱᖃᓯᐅᑎᓗᒍ ᓇᓗᓇᐃᖅᓯᓂᕐᒥᒃ 
ᒐᕙᒪᑐᖃᒃᑯᑦ ᐱᓕᕆᕝᕕᖕᓂ, ᑭᒡᒐᖅᑐᐃᕝᕖᑦ ᐊᒻᒪᓗ ᑎᒥᐅᔪᑦ, 
ᒥᓂᔅᑕᐅᑉ ᐅᖃᐅᓯᓕᕆᓂᕐᒧᑦ ᓯᕗᓪᓕᐅᔾᔨᔭᕆᐊᓕᒃ; 

 
22. ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂ 44(1)(g.1)-ᒥ ᐲᖅᑕᐅᔪᖅ: 
 
23. ᐃᓚᖓ 44.2 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᑐᓴᕆᐊᕐᕕᖃᕐᓂᕐᒧᑦ ᐊᑎᓕᐅᕐᕕᒃ 
44.2. (1) ᐊᑎᓕᐅᕐᕕᒃ ᓴᖅᑭᑕᐅᓯᒪᔪᖅ ᐊᒻᒪᓗ ᑲᒪᒋᔭᐅᓪᓗᓂ ᒪᓕᒡᓗᒍ ᐃᓚᖓ 39-ᒥ 
ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᐱᖁᔭᖓᑦ ᐊᑐᖅᑐᖅ ᑐᓴᕋᓱᐊᕐᓂᒧᑦ ᐊᒃᑐᐊᓂᖃᖅᑐᑦ 
ᐅᑯᓄᖓ 

(a) ᐃᓚᖓ 44-; ᐊᒻᒪᓗ 
(b) ᐊᓯᖏᑦ ᑐᓴᕋᓱᐊᕐᓂᐅᔪᑦ ᐱᓕᕆᖃᑎᒌᒍᑕᐅᔪᓪᓘᓐᓃᑦ 

ᐱᓕᕆᐊᖑᔭᕆᐊᓖᑦ ᑖᔅᓱᒪ ᐱᖁᔭᐅᑉ ᐃᓚᖓᓄᑦ ᒥᓂᔅᑕᐅᑉ 
ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᑕ. 

 
ᐊᑐᖅᑕᐅᓂᖓ ᐊᑎᓕᐅᕐᕕᒃ 

(2) ᒥᓂᔅᑕ ᐅᖃᖃᑎᖃᕆᐊᓕᒃ ᑭᒃᑯᓕᒫᓂᑦ ᑲᑐᔾᔨᖃᑎᒌᓂᒡᓘᓐᓃᑦ 
ᑎᑎᕋᖅᑕᐅᔪᓂᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᕋᓛᓄᑦ ᐋᖅᑭᒃᑕᐅᔪᑦ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᐱᖁᔭᖓᑎᒍᑦ. 

ᐃᓚᖓ 2 
ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᐱᖁᔭᖅ 

 
24. ᑖᓐᓇ ᐃᓚᖓ ᐋᖅᑭᒋᐊᖅᑕᐅᔪᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ. 
 
25. ᓯᕗᓪᓕᖅᐹᒥ “ᐃᓄᐃᑦ ᐅᖃᐅᓯᖓ” ᐱᒋᐊᕐᓂᖓᓂ ᐃᓇᖐᖅᑕᐅᓪᓗᓂᓗ ᐆᒧᖓ: 
“ᐃᓄᒃᑐᑦ ᐅᖃᐅᓯᖅ”. 
 
26. ᐃᓚᖓ 1 ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᑎ ᑐᑭᖏᑦ “ᐃᓄᐃᒃ ᐅᖃᐅᓯᖓ” 
“ᐃᖅᑲᖅᑐᐃᕕᓕᕆᔩᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᔩᑦ ᑎᒥᐅᔪᑦ” ᐊᒻᒪᓗ 
“ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᖅ” ᐊᒻᒪᓗ ᐃᓚᓕᐅᑎᓗᑎᒃ ᐅᑯᐊ ᒪᓕᒡᓗᒋᑦ ᑐᑭᖏᑦ 
ᖃᓪᓗᓈᑦ ᑎᑎᕋᐅᓯᖏᑎᒍᑦ ᒪᓕᒡᓗᒋᑦ: 
 
 “ᐃᓄᒃᑐᑦ” ᑐᑭᖓ ᐃᓄᒃᑐᑦ ᓇᓗᓇᐃᖅᑕᐅᓯᒪᔪᖅ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖓᓂ; 
(Inuktut) 
 
“ᐃᖅᑲᖅᑐᐃᕕᓕᕆᔩᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᔩᑦ ᑎᒥᐅᔪᑦ” ᑐᑭᖏᑦ 

(a) ᓄᓇᕗᒻᒥ ᐃᖅᑲᖅᑐᐃᕕᒃᑯᑦ, 
(b) ᐃᖅᑲᖅᑐᐃᕕᒃ ᐊᔪᐃᓐᓇᕆᐊᕐᕕᒃᑯᑦ, 
(c) ᑕᒪᕐᒥᒃ ᑎᒥᒋᔭᐅᔪᑦ ᓴᖅᑭᑕᐅᓯᒪᔪᑦ ᒪᓕᒐᕐᓂᑦ ᓄᓇᕗᒻᒥ 

ᐊᑐᖅᑕᐅᓂᖏᓐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᐅᓚᓂᕆᔭᐅᕙᒃᑐᓂᒃ, 
ᐊᒻᒪᓗ 

(d) ᑕᒪᕐᒥᒃ ᑎᒥᒋᔭᐅᔪᑦ ᓴᖅᑭᑕᐅᓯᒪᔪᑦ ᒪᓕᒐᕐᓂᑦ ᐊᓯᖏᓐᓂᑦ 
ᐱᔪᓐᓇᕐᓂᖃᕐᕕᐅᑉ, ᑭᓯᐊᓂ ᐱᓕᕆᐊᖃᓕᕌᖓᒥᒃ ᐃᖅᑲᖅᑐᐃᕕᒃᑯᑦ 
ᐱᓕᕆᔾᔪᓰᑦ ᒪᓕᒡᓗᒍ ᐱᖁᔭᖅ ᓄᓇᕗᒻᒥ; (judicial or quasi-
judicial body) 

 
27. ᐃᓚᖓ 7 ᐊᒻᒪᓗ ᖁᓛᑕ ᓯᕗᓂᐊᓂ ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 

ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ ᐊᒻᒪᓗ ᐱᖁᔭᕋᓛᑦ 
 
ᐅᖃᓕᒫᒐᙳᖅᑎᑕᐅᔪᑦ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ 
7. (1) ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᑦ ᐊᑐᖅᑕᐅᔭᕆᐊᓖᑦ ᒪᓕᒐᖅᑎᒍᑦ 
ᐅᖃᓕᒫᒐᙳᖅᑎᑕᐅᓗᑎᒃ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᒥ, ᐊᓯᖏᑦ ᐱᖁᔭᕋᓛᑦ 
ᑎᑎᕋᖅᑕᐅᓯᒪᔪᑦ ᒪᓕᒡᓗᒍ ᒪᓕᒐᓕᕆᓂᕐᒧᑦ ᐱᖁᔭᖓᓂᑦ, ᐊᑐᓕᖅᑎᑕᐅᙱᑦᑐᑦ 
ᐅᕝᕙᓘᓐᓃᑦ ᐊᑐᙱᑦᑐᑦ ᐅᖃᓕᒫᙳᖅᑎᑕᐅᙱᑉᐸᑕ ᐃᓄᒃᑎᑐᑦ, ᖃᓪᓗᓈᑐᑦ ᐊᒻᒪᓗ 
ᐅᐃᕖᑐᖓᔪᒥ. 

ᐱᖁᔭᕋᓛᑦ 
(2) ᐱᖁᔭᕋᓛᑦ ᑎᑎᕋᖅᑕᐅᓯᒪᔪᑦ ᒪᓕᒐᓕᕆᓂᕐᒧᑦ ᐱᖁᔭᒃᑯᑦ ᐊᑐᓕᖅᑎᑕᐅᙱᑦᑐᑦ 

ᐊᑑᑎᖃᙱᑦᑐᑎᒡᓘᓐᓃᑦ ᓴᓇᔭᐅᙱᑉᐸᑕ, ᑎᑎᕋᖅᑕᐅᓯᒪᙱᑉᐸᑕ ᓴᖅᑭᑕᐅᙱᑉᐸᑕ 
ᖃᓪᓗᓈᑎᑐᖓᔪᒥ ᐅᐃᕖᑎᑐᖓᔪᒥ. 

 
ᐃᓄᒃᑐᑦ ᑐᑭᓕᐅᕆᓂᖅ 

(3) ᑲᒥᓯᓇ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᒪᐃᒍᓐᓇᖅᑐ, ᑎᓕᓯᔾᔪᑎᒃᑯᑦ, 
(a) ᐅᖃᓕᒫᒐᒃᓴᙳᖅᑎᑦᓯᔭᕆᐊᓕᒃ, ᓄᓇᕗᒻᒥᑦ 

ᒪᓕᒐᙳᖅᑎᑕᐅᕙᓪᓕᐊᔪᓂᑦ, ᐃᓄᐃᓐᓇᖅᑐᓐ ᑎᑎᕋᖅᓯᒪᓗᓂ 
ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᒪᓕᒐᖅᑎᒍᑦ ᑎᑎᖅᑲᖁᑎᒋᔭᐅᔪᑦ 
ᒪᓕᒐᖅᑎᒍᑦ ᐅᖃᓕᒫᒐᒃᓴᕆᐊᖃᖅᑎᑕᐅᔪᑦ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᓂᑦ; 

(b) ᐱᑎᑦᑎᓗᓂ ᐃᓄᐃᓐᓇᖅᑐᑦ ᑎᑎᕋᖅᓯᒪᔪᓂᒃ ᐊᑕᐅᓯᕐᒥᒃ ᐅᖓᑖ 
ᐊᑐᐃᓐᓇᐅᑎᑦᑎᓗᑎᒃ ᐊᑕᐅᓯᕐᒥᒃ ᐅᖓᑖᓂᓪᓘᓐᓃᑦ ᒪᓕᒐᖅᑎᒍᑦ 
ᑎᑎᖅᑲᖁᑎᒋᔭᐅᔪᑦ ᒪᓕᒐᖅᑎᒍᑦ ᐅᖃᓕᒫᒐᒃᓴᕆᐊᖃᖅᑎᑕᐅᔪᑦ 
ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᓂᑦ ᐱᔪᓐᓇᐅᑎᖃᖅᑎᑕᕗᒃ; 

(c) ᐱᑎᑦᑎᓗᓂ ᐅᖃᓕᒫᒐᒃᓴᓕᐊᖑᔪᖅ ᐃᓄᒃᑐᑦ ᑎᑎᕋᖅᓯᒪᔪᓂᑦ 
ᐱᖁᔭᕋᓛᓂᑦ ᑎᑎᕋᖅᑕᐅᓯᒪᔪᓂᑦ ᒪᓕᒡᓗᒍ ᒪᓕᒐᓕᐅᕐᓂᕐᒧᑦ 
ᐱᖁᔭᕐᒥᑦ; ᐊᒻᒪᓗ 

(d) ᐱᑎᑦᑎᓗᓂ ᐃᓄᒃᑐᑦ ᑎᑎᕋᖅᓯᒪᔪᓂᑦ ᐱᖁᔭᕋᓛᓂᒃ 
ᑎᑎᕋᖅᑕᐅᓯᒪᔪᑦ ᒪᓕᒡᓗᒍ ᒪᓕᒐᓕᐅᕐᓂᕐᒧᑦ ᐱᖁᔭᖓᓂ 
ᐱᔪᓐᓇᐅᑎᖃᕐᓗᓂ. 

 
28. ᐃᓚᖓ 13.1 ᐲᖅᑕᐅᔪᖅ. 
 
29. ᐅᑯᐊ ᐃᓚᔭᐅᔪ ᑭᖑᓂᐊᓂ ᐃᓚᒃᑲᓐᓂᖓᓂ 15(1)-ᒥ: 
 
ᑭᐅᔾᔪᑎᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᑐᓕᖁᔭᐅᔪᓄᑦ 

(2) ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐱᖃᓯᐅᔾᔨᔭᕆᐊᖃᖅᑐᖅ ᑭᐅᔾᔪᑎᒥᒃ 
ᐊᑐᓂ ᐊᑐᓕᖁᔭᐅᔪᓄᑦ ᐋᖅᑭᒃᑕᐅᔪᓄᑦ ᐅᖃᐅᓯᕐᓄᑦ ᑲᒥᓯᓇᒧᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐊᑐᖅᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᕐᕌᒍ. 
 

(2) ᐃᓚᒃᑲᓐᓂᖓᓂ 15(2.1) ᐲᖅᑕᐅᔪᖅ. 

30. ᐃᓚᒃᑲᓐᓂᖓᓂ 22.1(1) ᐋᖅᑭᒋᐊᖅᑕᐅᔪᖅ ᐃᓇᖐᓗᓂ ᐃᓱᐊᓂᑦ (.) ᑭᖑᓂᐊᓂ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᖅ (f)-ᒥ ᐆᒧᖓ (;) ᐊᒻᒪᓗ ᐃᓚᔭᐅᓪᓗᓂ ᒪᓕᒡᓗᒍ ᑭᖑᓂᐊᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ (f)-ᒥ: 
 

(g) ᐱᓕᒻᒪᒃᓴᕐᓂᖅ ᐅᕝᕙᓘᓐᓃᑦ ᐱᔭᕆᐅᖅᓴᕐᓂᖅ (ᐱᕙᓪᓕᐊᑎᑦᓯᓂᖅ 
ᐊᔪᙱᑕᒥᒃ ᐊᑐᕋᓱᖕᓂᒃᑯᑦ, ᐱᓇᔪᖕᓂᒃᑯᑦ ᖃᓄᐃᓕᐅᕐᓂᒃᑯᓪᓗ); 

(h) ᐊᕙᑎᑦᑎᓂᒃ ᑲᒪᑦᓯᐊᕐᓂᖅ; (ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ 
ᓄᓇᒥ, ᓂᕐᔪᑎᓂᑦ, ᐊᕙᑎᑦᑎᓂᒡᓗ). 

 
31. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 24(1)(b) ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 

(b) ᓇᓗᓇᐃᔭᖅᓯᒪᔪᖅ ᖃᔅᓯᐅᖕᒪᖔᑕ ᖃᓄᐃᑦᑑᓂᖏᓪᓗ 
ᐅᓐᓂᕐᓗᑕᐅᔪᑦ ᑐᓂᔭᐅᔪᑦ ᑐᒃᓯᕋᖅᑕᐅᔪᓪᓗ ᒪᓕᒡᓗᒍ ᑖᔅᓱᒪ 
ᐱᖁᔭᐅᑉ ᐊᒻᒪᓗ ᒪᓕᒡᓗᒍ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖅ, 
ᖃᓄᐃᓕᖓᓂᖓ ᐅᕝᕙᓘᓐᓃᑦ ᐋᖅᑭᒃᑕᐅᓂᖓ ᐅᓐᓂᕐᓗᒍᑕᐅᔪᑦ 
ᐅᕝᕙᓘᓐᓃᑦ ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑮᓇᐅᔭᓕᕆᓂᕐᒧᑦ 
ᐊᕐᕌᒍᒋᓚᐅᖅᑕᖓᓂ ᐊᒻᒪᓗ 
(i) ᑐᑭᓯᐊᔾᔪᑎᒃᓴᐃᑦ ᖃᓄᐃᑦᑐᖃᕐᓂᖅᐸᑦ ᐊᑐᓕᖁᔭᐅᓯᒪᔪᓂᑦ 

ᐅᖃᐅᓯᕐᓄᑦ ᑲᒥᓯᓇᒧᑦ ᖃᐅᔨᓴᖅᑕᐅᕌᓂᒃᑎᓪᓗᒋᑦ 
ᒪᓕᒃᑕᐅᓚᐅᙱᑎᓪᓗᒋᑦ, ᐊᒻᒪᓗ 

(ii) ᕿᒥᕐᕈᓂᕐᒥᑦ ᑭᐅᔾᔪᑎᓂᒃ ᖃᓄᐃᓕᐅᕈᑕᐅᔪᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ ᐅᖃᐅᓯᕐᓄᑦ ᑲᒥᓯᓇᒧᑦ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ; ᐊᒻᒪᓗ 

 
32. ᐃᓚᖓ 26 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᐅᓐᓂᕐᓗᒍᑕᐅᔪᑦ 
26. (1) A ᐃᓄᒃ ᑐᓂᓯᔪᓐᓇᖅᑐᖅ ᐅᓐᓂᕐᓗᒍᑕᐅᔪᒥᒃ ᐅᖃᐅᓯᕐᓄᑦ ᑲᒥᓯᓇᒧᑦ 
ᐅᖃᐅᓯᒃᑯᑦ, ᐅᕝᕙᓘᓐᓃᑦ ᐊᓯᐊᒍᑦ ᐅᖃᐅᓯᕐᓄᑦ ᑲᒥᓯᓇᐅᑉ ᓈᒻᒪᒋᔭᖓᒍᑦ, 
ᖃᐅᔨᓴᖅᑕᐅᖁᔨᓗᓂ ᐱᔾᔪᑕᐅᓗᓂ, ᐊᐅᓚᑦᑎᓂᒃᑯᑦ ᐱᓕᕆᐊᖏᓐᓂᒃ ᓄᓇᕗᒻᒥ ᑎᒥᐅᔪᑦ 
ᐅᕝᕙᓘᓐᓃᑦ ᓄᓇᓖᑦ ᒐᕙᒪᒃᑯᑦ, 

(a) ᖃᓄᐃᓕᖓᓂᖓ ᐃᓕᑕᕆᔭᐅᓯᒪᔪᖅ ᐅᖃᐅᓯᖅ ᒫᓐᓇ 
ᐃᓕᓴᕆᔭᐅᓯᒪᙱᑉᐸᑦ ᐅᕝᕙᓘᓐᓃᑦ ᐃᓕᓴᕆᔭᐅᓯᒪᙱᑦᑐᖅ; 

(b) ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑕᒪᑐᒧᖓ ᐅᕝᕙᓘᓐᓃᑦ 
ᐊᓯᖏᓐᓄᑦ ᐱᖁᔭᕐᓄᑦ ᐱᖁᔭᕋᓛᓄᓪᓘᓐᓃᑦ ᐊᒃᑐᐊᓂᓕᒃ 
ᖃᓄᐃᓕᖓᓂᖓᓄᑦ, ᐊᑐᕐᓂᖅ ᓴᐳᔾᔨᓂᕐᒥᒡᓘᓐᓃᑦ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒃᑕᐅᙱᑦᑐᖅ 
ᒪᓕᒃᑕᐅᙱᒻᒪᖔᓪᓘᓐᓃᑦ; ᐅᕝᕙᓘᓐᓃᑦ 

(c) ᐱᔾᔪᑎᖓ ᐱᓂᐊᕈᒪᓂᕐᓗ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᐃᓄᒃᑐᓐ 
ᓴᐳᔾᔨᓂᕐᒧᑦ ᐱᖁᔭᖓᓂ ᐱᓕᕆᐊᖑᙱᒻᒪᑦ ᐱᓕᕆᐊᖑᙱᑦᑐᓂᓗ. 

 
ᐱᒋᐊᖅᑎᑦᓯᓂᖅ ᖃᐅᔨᓴᕐᓂᕐᒥᒃ ᐅᓐᓂᕐᓗᒍᑎᖃᙱᓪᓗᓂ 

(2) ᐅᖃᐅᓯᕐᓄᑦ ᑲᒥᓯᓇ ᐱᒋᐊᖅᑎᑦᓯᒍᓐᓇᖅᑐ ᖃᐃᔨᓴᓂᕐᒥᒃ ᐱᔾᔪᑎᖃᕐᓗᓂ 
ᐅᓐᓂᕐᓘᑕᐅᔪᑦ ᑐᓐᓂᖅᑯᑕᐅᓯᒪᔪᑦ ᐃᓚᒃᑲᓐᓂᖓᓂ (1) 

(a) ᑐᒃᓯᕋᐅᑕᐅᑉᐸᑦ 
(i) ᓄᓇᕗᓕᒫᒥ ᑲᑐᔾᔨᖃᑎᒌᑦ, 
(ii) ᕼᐋᒻᒪᓚᒃᑯᑦ, ᐅᕝᕙᓘᓐᓃᑦ 

ᐃᓚᒋᔭᐅᔪᒧᑦ ᑲᑎᒪᔨᕋᓛᓄᓪᓘᓐᓃᑦ ᒪᓕᒐᓕᐅᕐᕕᖕᒥᐅᓄᑦ; 
ᐅᕝᕙᓘᓐᓃᑦ 

(b) ᐅᖃᐅᓯᕐᓄᑦ ᑲᒥᓯᓇᐅᑉ ᓇᖕᒥᓂᖅ ᐱᒋᐊᖅᑎᓯᒪᔭᖓᓄᑦ, 
ᐅᓐᓂᓗᒃᑐᖃᕐᓂᕐᒪᖔᑦ ᑐᒃᓯᕋᖅᑐᖃᖅᓯᒪᙱᒻᒪᖔᓪᓘᓐᓃᑦ ᑕᒪᑐᒪ 
ᒥᒃᓵᓄᑦ. 

 
ᖃᐅᔨᓴᕐᓂᖅ 

(3) ᐅᓐᓂᕐᓗᒍᑕᐅᔪᖅ ᐱᔭᐅᓐᓂᖅᐸᑦ ᐅᕝᕙᓘᓐᓃᑦ ᑐᒃᓯᕋᖅᑐᖃᖅᐸᑦ ᒪᓕᒡᓗᒍ 
ᑖᔅᓱᒪ ᐃᓚᖓ, ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕆᐊᓕᒃ ᐅᓐᓂᕐᓘᑕᐅᔪᒥᒃ 
ᑐᒃᓯᕋᐅᑕᐅᔪᒥᒡᓘᓐᓃᑦ ᐊᒻᒪᓗ, ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ 28(1), ᖃᐅᔨᓴᕆᐊᓕᒃ. 
 
ᑲᑎᑦᑎᑦᓯᓂᖅ ᖃᐅᔨᓴᖅᑕᐅᔪᓄᑦ 

(4) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᑐᐃᓐᓇᕆᐊᖃᖅᐳᖅ ᐊᑕᐅᓯᕐᒥᒃ ᒪᕐᕉᖕᓂᒃ 
ᐅᖓᑖᓄᓪᓘᓐᓃᑦ ᐅᓐᓂᕐᓗᒍᑕᐅᔪᓂᒃ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᓂᒃ, ᐅᕝᕙᓘᓐᓃᑦ 
ᑲᑎᑎᓪᓗᒋᑦ ᖃᐅᔨᓴᖅᑕᐅᔪᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐅᓐᓂᕐᓗᒃᑕᐅᔪᓂᒃ ᐅᕝᕙᓘᓐᓃᑦ 
ᑐᒃᓯᕋᖅᑐᖃᖅᐸᑦ ᖃᐅᔨᓴᖅᑕᐅᖁᔨᔪᓂᒃ ᐱᒋᐊᖅᑕᐅᓯᒪᔪᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ 
ᐱᒋᐊᖅᑎᓯᒪᔭᖏᓐᓂᒃ, ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒍ 

(a) ᐱᒻᒪᕆᐅᓂᖏᑦ ᐊᒃᑐᖅᑕᐅᔪᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᔪᓐᓇᐅᑎᖏᑦ; 

(b) ᐊᑯᓚᐃᑦᑕᕐᓂᖓ 
(i) ᒪᓕᙱᓐᓂᖅ ᒪᓕᒋᐊᓕᖕᓂᒃ ᑖᒃᑯᓂᖓ ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᖁᔭᕐᓂᒃ ᐅᕝᕙᓘᓐᓃᑦ ᐱᖁᔭᕋᓛᓂᒃ 
ᐊᒃᑐᐊᓂᓕᖕᓂᒃ ᐊᑐᖅᑕᐅᓂᖓᓄᑦ, ᖁᕝᕙᓯᑎᑦᓯᓂᕐᒧᑦ 
ᓴᐳᔾᔨᓯᒪᓂᕐᒧᓪᓘᓐᓃᑦ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ, 
ᐅᕝᕙᓘᓐᓃᑦ 

(ii) ᐱᓕᕆᐊᖑᙱᑦᑐᑦ ᐱᔾᔪᑎᒋᔭᓪᓗ ᑖᔅᓱᒪ ᐱᖁᔭᐅᑉ 
ᐅᕝᕙᓘᓐᓃᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒥ; 

(c) ᑭᖑᓂᑦᑎᓐᓂ ᐊᑐᓕᖁᔭᐅᓯᒪᔪᖅ ᐋᖅᑭᒃᑕᐅᔪᖅ ᐅᖃᐅᓯᕐᓄᑦ 
ᑲᒥᓯᓇᒥᑦ; ᐊᒻᒪᓗ 

(d) ᓈᒻᒪᒃᑲᓗᐊᖅᐸᑦ ᓈᒻᒪᒃᑲᓗᐊᕈᓂᓗ ᐊᑕᐅᓯᒃᒥᒃ ᖃᐅᔨᓴᕐᓂᕐᒥᑦ. 

33. ᐃᓚᒃᑲᓐᓂᖓᓂ 27(1) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᓴᐳᔾᔨᓯᒪᓂᖅ ᐃᓚᐅᔪᓄᑦ ᐃᓄᖕᓄᑦ 
27. (1) ᑭᓇᑐᐃᓐᓇ ᑕᐃᒪᐃᒋᐊᖃᙱᓪᓚ ᐃᓄᒃ ᐃᒪᐃᒋᐊᖃᙱᑦᑐᖅ 
ᑕᐃᒫᖅᑎᑦᓯᔭᕆᐊᖃᙱᑦᑐᖅ, ᓄᖅᑲᖅᑎᑦᓯᔭᕆᐊᖃᙱᑦᑐᖅ, ᐊᓂᑎᑦᓯᔭᕆᐊᖃᙱᑦᑐᖅ, 
ᑲᑉᐱᐊᓵᕆᐊᖃᙱᑦᑐᖅ, ᖃᓄᐃᓕᐅᖅᑎᑦᓯᔭᕆᐊᖃᙱᑦᑐᖅ, ᐊᓂᑕᐅᒋᐊᖃᙱᖅᑐᑦ, 
ᑮᓇᐅᔭᙳᐊᓕᐅᕆᐊᖃᙱᑦᑐᖅ ᐅᕝᕙᓘᓐᓃᑦ ᐊᓯᖏᑦ ᓱᒋᐊᖅᑕᐅᔾᔪᑎᓕᐅᕆᐊᖃᙱᑦᑐᖅ 
ᐅᕝᕙᓘᓐᓃᑦ ᐃᓚᐃᓐᓇᖅᓯᐅᕆᐊᖃᙱᑦᑐᖅ ᐃᓄᖕᒧᑦ ᑕᐃᓐᓇ ᐃᓄᒃ ᐅᓐᓂᕐᓘᑎᒥᓂᒃ 
ᑐᓂᓯᖃᑦᑕᕐᒪᑦ ᑐᒃᓯᕋᖅᑐᖅ ᑐᒃᓯᕋᐅᑎᒥᒡᓘᓐᓃᑦ ᖃᐅᔨᓴᕐᓂᕐᒧᑦ, ᖃᐅᔨᓇᓱᖕᓂᖅ 
ᐅᕝᕙᓘᓐᓃᑦ ᑐᓂᓯᓂᖅ ᐅᓐᓂᕐᓗᒍᑕᐅᔪᒥᒃ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᒥᒃ ᐃᓱᒫᓘᑎᒥᒃ 
ᐅᓂᒃᑲᐅᓯᖃᕐᓂᖅ ᐅᖃᐅᓯᕐᓄᑦ ᑲᒥᓯᓇᒧᑦ. 
 
34. ᐃᓚᖓ 28 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂᓗ ᐆᒧᖓ: 
 
ᕿᐱᓗᖕᓂᖅ ᐅᕝᕙᓘᓐᓃᑦ ᑲᔪᓯᔪᓐᓃᕐᓂᖅ ᖃᐅᔨᓴᕐᓂᐅᔪᒥᒃ 
28. (1) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖁᔨᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᓄᖅᑲᖅᑎᑕᐅᔪᓐᓇᖅᐳᖅ ᖃᐅᔨᓴᖅᑕᐅᔪᒥᒃ ᐃᒪᐃᑉᐸᑦ, ᐅᖃᐅᓯᕐᓄᑦ ᑲᒥᓯᓇᐅᑉ 
ᐃᓱᒪᒋᔭᖓᒍᑦ, ᐅᑯᐊ ᓇᓕᐊᑐᐃᓐᓇᖅ ᖃᓄᐃᓐᓂᕆᔭᐅᔪᑦ ᐱᑕᖃᖅᐸᑦ: 

(a) ᐱᓕᕆᔾᔪᓯᖅ ᓇᓗᓇᐃᖅᑕᐅᔪᖅ ᐊᒃᑐᐃᓂᖃᓗᐊᖅᑐᖅ ᐃᓄᖕᒥᒃ 
ᐅᕝᕙᓘᓐᓃᑦ ᐃᓄᖕᒥᒃ ᐊᓯᐊᓂᒃ ᐅᓐᓂᕐᓗᒃᑐᒥᒃ ᐅᕝᕙᓘᓐᓃᑦ 
ᐱᓕᕆᖃᑕᐅᔪᑦ ᖃᐅᔨᓴᖅᑕᐅᖁᔨᔪᑦ, ᐊᒻᒪᓗ ᐊᒃᑐᖅᑕᐅᔪᑦ ᐃᓄᒃ 
ᐅᕝᕙᓘᓐᓃᑦ ᐃᓄᐃᑦ ᑲᔪᓯᔪᒪᙱᑦᑐᑦ; 

(b) ᑕᒪᕐᒥᒃ ᐅᕝᕙᓘᓐᓃᑦ ᐃᓚᐃᓐᓇᖏᑦ ᐱᓕᕆᐊᖑᓚᐅᖅᑐᑦ 
ᓇᓗᓇᐃᖅᑕᐅᓯᒪᔪᑦ ᐅᓐᓂᕐᓗᒍᑕᐅᔪᒥᒃ ᐅᕝᕙᓘᓐᓃᑦ 
ᑐᒃᓯᕋᐅᑕᐅᔪᒥᒃ ᑲᒪᒋᔭᐅᑐᐃᓐᓇᕆᐊᖃᖅᐳᑦ ᐋᖅᑭᒋᐊᖅᑕᐅᓗᑎᒡᓗ, 
ᓈᒻᒪᒃᑐᒃᑯᑦ ᓈᒻᒪᑦᑎᐊᖅᑐᒃᑯᓪᓗ, ᒪᓕᒡᓗᒍ ᐊᓯᐊᒍᑦ ᐱᖁᔭᒃᑯᑦ 
ᐅᕝᕙᓘᓐᓃᑦ ᐊᑐᖅᑐᖃᕐᓗᓂ ᐊᓯᐊᓂᒃ ᐊᑐᖅᑕᐅᔪᓐᓇᖅᑐᒥᒃ; 

(c) ᐅᓐᓂᕐᓗᒍᑕᐅᔪᖅ ᓱᓕᙱᑦᑐᓂ, ᑲᖐᓇᖅᑐᓂ, ᐱᑦᑎᐊᙱᑦᑐᓂ 
ᐅᕝᕙᓘᓐᓃᑦ ᐱᔾᔪᑎᖃᖅᑐᖅ ᐱᓪᓚᕆᒻᒥᒃ; 

(d) ᐅᓐᓂᕐᓗᒃᑐᖅ ᐅᕝᕙᓘᓐᓃᑦ ᐱᓕᕆᖃᑎᒌᒃᑐᖅ ᑐᒃᓯᕋᖅᑐᖅ 
ᖃᐅᔨᓴᖅᑕᐅᖁᔨᓂᕐᒥᒃ ᐲᖅᑕᐅᓗᓂ ᐅᕝᕙᓘᓐᓃᑦ ᖁᔭᓈᖅᑕᐅᓗᓂ 
ᐅᓐᓂᕐᓘᑕᐅᔪᖅ ᑐᒃᓯᕋᖅᑐᕐᓘᓐᓃᑦ; 

(e) ᐱᓕᕆᐊᖑᓂᖓ ᓇᓗᓇᐃᖅᑕᐅᔪᖅ  ᐅᓐᓂᕐᓗᒍᑕᐅᔪᖅ 
ᐅᕝᕙᓘᓐᓃᑦ ᑐᒃᓯᕋᐅᑎ ᐋᖅᑭᒋᐊᖅᑕᐅᓯᒪᓕᖅᑐᑦ. 

 
ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

(2) ᐃᓱᒪᓕᐅᓚᐅᖏᓐᓂᖓᓂ ᒪᓕᒡᓗᒍ ᐃᓚᒃᑲᓐᓂᖓᓂ (1), ᐅᖃᐅᓯᕐᓄᑦ ᑲᒥᓯᓇ 
ᐃᓱᒪᒋᔭᖃᕆᐊᓕᒃ ᑕᒪᐃᓐᓂᒃ ᐊᒃᑐᐊᓂᓕᖕᓂᑦ ᖃᓄᐃᓐᓂᐅᔪᓂᑦ, ᐃᓚᒋᔭᐅᓗᓂ 

ᐊᑦᑐᖅᑕᐅᓪᓚᕆᑐᐃᓐᓇᕆᐊᓕᒃ ᐃᓄᖕᒧᑦ, ᐅᓐᓂᕐᓗᒃᑐᖅ ᐅᕝᕙᓘᓐᓃᑦ ᑐᒃᓯᕋᖅᑐᖅ 
ᖃᐅᔨᓴᖁᔨᔪᒥᒃ ᑲᔪᓯᖁᔨᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐅᓐᓂᕐᓘᑎᖃᙱᑐᐃᓐᓇᕆᐊᓕᒃ 
ᐅᕝᕙᓘᓐᓃᑦ ᑐᒃᓯᕋᖅᑐᖅ ᖁᔭᓈᖅᑕᐅᑐᐃᓐᓇᕆᐊᓕᒃ, ᐃᒃᓯᓐᓇᖅᑕᐅᓯᒪᔪᑦ ᐅᕝᕙᓘᓐᓃᑦ 
ᑭᒡᒐᖅᑐᖅᑕᐅᔪᑦ ᐋᖅᑭᒃᑕᐅᓚᐅᖅᓯᒪᓂᕐᒧᑦ ᐊᑐᕐᓂᕐᓗᒃᑕᐅᓂᕐᒧᑦ ᐅᕝᕙᓘᓐᓃᑦ 
ᓇᓕᒧᒌᙱᓐᓂᕐᒧᑦ ᐱᔪᓐᓇᕐᓂᕐᒧᑦ. 
 
ᑐᓴᖅᑎᓪᓗᒋᑦ ᐊᒃᑐᖅᑕᐅᔪᑦ ᐃᓄᐃᑦ 

(3) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖁᔨᙱᑉᐸᑦ ᐅᕝᕙᓘᓐᓃᑦ ᑲᔪᓯᖁᔨᙱᑉᐸᑦ 
ᖃᐅᔨᓴᖅᑕᐅᔪᒥᒃ ᐃᓚᒃᑲᓐᓂᖓᓂ (1), ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᑕᕆᐊᓕᒃ 

(a) ᑐᓴᖅᑎᓪᓗᒍ ᐅᓐᓂᕐᓗᒃᑐᖅ ᐅᕝᕙᓘᓐᓃᑦ ᐱᓕᕆᖃᑕᐅᔪᖅ 
ᑐᒃᓯᕋᖅᑐᖅ ᖃᐅᔨᓴᖅᑕᐅᖁᔨᔪᒥᒃ ᐊᒻᒪᓗ ᐊᓯᖏᓐᓂᒃ 
ᐊᒃᑐᖅᑕᐅᔪᓂᒃ ᐃᓄᖕᓂᒃ ᐅᖃᐅᓯᕐᓄᑦ ᑲᒥᓯᓇ ᐃᓱᒪᑉᐸᑦ 
ᓈᒻᒪᒐᓱᒋᒍᓂᐅᒃ ᐃᓱᒪᓕᐅᕈᑕᐅᔪᖅ ᐅᖃᐅᓯᕐᓄᑦ ᑲᒥᓯᓇ 
ᓈᒻᒪᒐᓱᒋᒍᓂᐅᒃ; ᐊᒻᒪᓗ 

(b) ᑐᓂᓯᓗᓂ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔪᒥᒃ ᐅᓐᓂᕐᓗᒃᓯᒪᔪᒧᑦ 
ᐱᓕᕆᖃᑎᒋᔭᐅᔪᒧᓪᓘᓐᓃᑦ ᑐᒃᓯᕋᖅᑐᒧᑦ ᖃᐅᔨᓴᕐᓂᕆᔭᐅᔪᒥᒃ 
ᐊᒻᒪᓗ ᐊᓯᖏᑦ ᐊᒃᑐᖅᑕᐅᔪᑦ ᐃᓄᐃᑦ ᐅᖃᐅᓯᕐᓄᑦ ᑲᒥᓯᓇᐅᑉ 
ᐃᓱᒪᒋᔭᖓ ᓈᒻᒪᒐᓱᒋᒍᓂᐅᒃ 
(i) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᒪᖏᓐᓂᖅᐸᑦ ᐅᕝᕙᓘᓐᓃᑦ 

ᑲᔪᓯᒍᓐᓃᖅᐸᑦ ᖃᐅᔨᓴᕐᓂᕐᒥᒃ ᐃᓚᒃᑲᓐᓂᖓᓂ (1), 
(ii) ᐅᓪᓗᖓ ᑐᑭᓯᐊᔾᔪᑎᒃᓴᐃᑦ ᐱᔭᐅᔭᕆᐊᓖᑦ ᑎᑎᕋᖅᓯᒪᔪᑦ 

ᐊᕕᒃᓯᒪᔪᖅ (a)-ᒥ ᐊᑐᐃᓐᓇᐅᑎᑕᐅᑎᓪᓗᒍ. 
 
35. ᐃᓚᖓ 30 ᐲᖅᑕᐅᔪᖅ ᐃᓇᖐᖅᑕᐅᓪᓗᓂᓗ ᐅᑯᓄᖓ: 
 
ᑐᑭᖏᑦ 
30. (1) ᑕᕝᕙᓂ ᐃᓚᖓᓂ, 
 
“ᐊᐅᓚᑦᓯᔨ” ᑐᑭᖓ ᐊᑯᓐᓂᖅᓱᖅᑎ ᐊᓯᐊᓘᓐᓃᑦ ᓯᓚᑖᓂᙶᖅᑐᖅ 
ᐱᓕᕆᐊᒃᓴᖃᖅᑎᑕᐅᔪᖅ ᐊᐅᓚᑦᓯᓗᓂ ᐋᖅᑭᒃᓯᓂᕐᒥᒃ ᐅᓐᓂᕐᓗᒍᑕᐅᔪᒧᑦ 
ᑐᒃᓯᕋᖅᑕᐅᔪᒧᓪᓘᓐᓃᑦ; (facilitator) 
 
“ᐱᓕᕆᖃᑎᒋᑦ” ᑐᑭᖓ 

(a) ᐅᓐᓂᕐᓗᒃᑐᖅ ᐅᕝᕙᓘᓐᓃᑦ ᐱᓕᕆᖃᑎᒋᑦ ᑐᒃᓯᕋᖅᑐᖅ 
ᖃᐅᔨᓴᕐᓂᕐᒥᑦ, ᐅᕝᕙᓘᓐᓃᑦ 

(b) ᐊᓪᓚᕝᕕᓕᕆᔨᒻᒪᕆᒃ ᓄᓇᕗᒻᒥ ᐱᓕᕆᕝᕕᐅᔪᓄᑦ ᐅᕝᕙᓘᓐᓃᑦ 
ᓄᓇᓖᑦ ᒐᕙᒪᖓᓄᑦ ᐱᔾᔪᑎᓕᒃ ᐅᓐᓂᕐᓗᒃᑕᐅᔪᒧᑦ 
ᑐᒃᓯᕋᐅᑎᒧᓪᓘᓐᓃᑦ, ᐅᕝᕙᓘᓐᓃᑦ ᐱᔪᓐᓇᕐᓂᖃᖅᑐᒥᒃ 
ᑭᒡᒐᖅᑐᐃᔨᒥᒃ ᐊᓪᓚᕝᕕᓕᕆᔨᒻᒪᕆᖕᒥᒃ. (party) 

ᐋᖅᑭᖃᑎᒌᒐᓱᐊᕐᓂᕐᒧᑦ ᐱᓕᕆᔾᔪᓯᖅ 

(2) ᖃᐅᔨᓴᖅᑕᐅᓚᐅᙱᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒍ, ᐅᖃᐅᓯᕐᓄᑦ 
ᑲᒥᓯᓇ ᐃᒪᐃᑐᐃᓐᓇᕆᐊᖃᖅᐳᖅ 

(a) ᐋᖅᑭᒐᓱᐊᕐᓗᒍ ᐅᓐᓂᕐᓘᑕᐅᔪᖅ ᐋᔩᖃᑎᒌᖕᓂᒃᑯᑦ; ᐅᕝᕙᓘᓐᓃᑦ 
(b) ᐱᖁᔨᕗᖔᓕᐅᕐᓗᓂ ᐊᑐᖁᔨᓗᓂᓘᓐᓃᑦ 

ᐋᖅᑭᒃᓯᒪᔾᔪᑕᐅᑐᐃᓐᓇᖅᑐᒥᒃ ᐋᖅᑭᒃᓯᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ, 
ᒪᓕᒃᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐋᖅᑮᖁᓪᓗᒋᑦ 
ᐅᓐᓂᕐᓗᒍᑕᐅᓂᕐᒥᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᖁᔨᓂᕐᒥᑦ. 

 
ᐱᒋᐊᖅᑎᑦᓯᓂᖅ ᐋᖅᑭᖃᑎᒌᒐᓱᐊᕐᓂᕐᒧᑦ 

(3) ᐱᖁᔨᓚᐅᙱᓐᓂᖓᓂ ᐊᑐᓚᐅᙱᓐᓂᖏᓐᓂᒡᓘᓐᓃᑦ 
ᐋᖅᑭᒃᓯᒪᓕᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ, ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᑕᕆᐊᓕᒃ  

(a) ᐅᖃᖃᑎᒋᓗᒋᑦ ᐱᓕᕆᖃᑕᐅᔪᑦ ᐱᔾᔪᑎᒋᓪᓗᒋᑦ 
(i) ᖃᓄᐃᑦᑑᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ, ᐱᖃᓯᐅᑎᓗᒍ 

ᐊᐅᓚᑦᓯᔨᒥᒃ ᐊᑐᕐᓂᐊᕐᒪᖔᑦ ᐋᒃᑲᓘᓐᓃᑦ, ᐊᒻᒪᓗ 
(ii) ᐊᐅᓚᑦᓯᔨ ᐊᑐᖅᑕᐅᓂᐊᕐᒪᖔᑦ, ᓂᕈᐊᖅᑕᖓᓄ 

ᐊᐅᓚᑦᓯᔨᐅᑉ; 
(b) ᐱᓗᓂ ᐊᖏᖅᓯᓂᕐᒥᒃ ᐋᖅᑭᖃᑎᒌᒐᓱᐊᕐᓂᕐᒧᑦ  ᐱᓕᕆᔾᔪᓯᕐᒥᒃ, 

ᐊᒻᒪᓗ ᐱᓕᕆᐊᖃᕐᓂᕐᒥᑦ ᐱᔾᔪᑎᒋᓪᓗᒋᑦ 
ᑐᓴᖅᑕᐅᔭᕆᐊᖃᙱᑦᑐᓄᑦ ᐱᔭᕆᐊᖃᖅᑐᓂᑦ ᐃᓚᑲᓐᓂᖓᓂ (10) 
ᐱᓕᕆᖃᑎᒌᒃᑐᓂᑦ; 

(c) ᓇᓗᓇᐃᖅᓯᓂᖅ ᐊᑲᐅᙱᓪᓕᐅᕈᑎᓂᑦ ᐋᖅᑭᑦᑕᐅᒍᓐᓇᖅᑐᓂᑦ 
ᐋᖅᑭᖃᑎᒌᒐᓱᐊᕐᓂᕐᒧᑦ; ᐊᒻᒪᓗ 

(d) ᐊᐅᓚᑦᓯᔨᒥᒃ ᐊᑐᖅᑐᖃᕐᓂᐊᖅᐸᑦ, ᑎᒃᑯᐊᖅᓯᓗᓂ ᐊᐅᓚᑦᓯᔨᒥᒃ 
ᑐᓴᕆᐊᕐᕕᖃᓚᐅᖅᑎᓪᓗᒋᑦ ᑎᑎᕋᖅᓯᒪᒃᑲᓐᓂᖅᑐᓂ 
ᐊᕕᒃᑐᓯᒪᔪᖅ (a)(ii)-ᒥ. 

 
ᐋᖅᑭᒃᓯᒐᓱᐊᕐᓂᖅ 

(4) ᐊᐅᓚᑦᓯᔨᒥᒃ ᑎᒃᑯᐊᖅᑕᐅᔪᖃᖅᐸᑦ ᐋᖅᑭᖃᑎᒌᒐᓱᐊᕐᓂᕐᒧᑦ; ᐊᐅᓚᑦᓯᔨ 
ᐃᒪᐃᑦᑕᕆᐊᓕᒃ, ᐃᓚᐃᓐᓈᖅᓯᙱᓪᓗᓂ, ᐃᑲᔪᕐᓗᒋᑦ ᐱᓕᕆᖃᑎᒌᒃᑐᑦ ᐋᖅᑭᖕᓂᐊᕐᓗᒍ 
ᐅᓐᓂᕐᓘᑎᒋᔭᐅᔪᖅ ᑕᒪᐃᓐᓄᑦ ᓈᒻᒪᒋᔭᐅᔪᓄᑦ. 
 
ᐊᖏᖃᑎᒌᖕᓂᖅ 

(5) ᐅᓐᓂᕐᓗᒍᑕᐅᔪᖅ ᐋᖅᑭᒃᑕᐅᑉᐸᑦ ᐋᖅᑭᖃᑎᒌᒐᓱᐊᕐᓂᕐᒧᑦ  ᐱᓕᕆᔾᔪᓯᒃᑯᑦ, 
ᐊᐃᓚᑦᓯᔨ ᐅᕝᕙᓘᓐᓃᑦ ᐊᐅᓚᑦᓯᔨᖃᙱᑉᐸᑦ ᐃᓚᖓᑦ ᐱᓕᕆᖃᑎᒌᒃᑐᑦ 
ᑐᓂᓯᔭᕆᐊᖃᖅᑐᖅ ᐅᖃᐅᓯᕐᓄᑦ ᑲᒥᓯᓇ ᐊᔾᔨᖓᓂᒃ ᐊᖏᖃᑎᒌᒍᑎᒥᒃ 
ᐊᑎᓕᐅᖅᑕᐅᓯᒪᔪᒥᒃ ᐱᓕᕆᖃᑎᒌᒃᑐᓄᑦ. 

ᐊᖏᖅᑕᐅᓂᖅ ᕿᐱᓗᒃᑕᐅᓂᕐᓘᓐᓃᑦ ᐊᖏᖃᑎᒌᖕᓂᕐᒧᑦ 
(6) ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᑕᕆᐊᓕᒃ, 

(a) ᐊᖏᕐᓗᒍ ᐋᖅᑭᑕᐅᔪᑦ ᐊᖏᖃᑎᒌᒍᑎ; 
(b) ᐊᖏᖅᑕᐅᓯᒪᓗᓂ ᐱᓕᕆᖃᑎᒌᒃᑐᓄᑦ, ᐋᖅᑭᒋᐊᕐᓗᒋᑦ ᒪᓕᒋᐊᓖᑦ 

ᐋᖅᑭᒃᑕᐅᔪᖅ ᐊᖏᖃᑎᒌᒍᑎᒥ ᐊᖏᖅᑕᐅᓗᓂᓗ; ᐅᕝᕙᓘᓐᓃᑦ 
(c) ᐊᖏᕈᒪᙱᓪᓗᒍ ᐋᖅᑭᒃᑕᐅᔪᖅ ᐊᖏᖃᑎᒌᒍᑎ ᐅᖃᐅᓯᕐᓄᑦ 

ᑲᒥᓯᓇ ᐋᖅᑭᒃᓯᒃᐸᑦ ᑕᐃᒪᐃᑦᑕᕆᐊᖃᕐᓂᖓᓂᒃ  
(i) ᒪᓕᑦᑎᐊᖏᓐᓇᖁᓗᒋᑦ ᓇᓕᐊᑐᐃᓐᓇᖅ ᒪᓕᒋᐊᓕᖕᓂᑦ 

ᑖᔅᓱᒧᖓ ᐱᖁᔭᒧᑦ ᐅᕝᕙᓘᓐᓃᑦ ᐊᓯᖏᑦ ᒪᓕᒐᓕᐊᖑᓯᒪᔪᑦ 
ᐊᒃᑐᐊᓂᓖᑦ ᖃᓄᐃᓕᖓᓂᖏᓐᓄᑦ, ᐊᑐᕐᓗᓂ 
ᓴᐳᔾᔨᓗᓂᓘᓐᓃᑦ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᒥᒃ, 

(ii) ᐱᑎᑦᑕᐃᓕᓗᒍ ᑲᔪᓯᙱᑦᑐᖅ ᐱᔾᔪᑎᒧᑦ ᐊᒻᒪᓗ 
ᐱᓂᐊᕈᒪᓂᕐᒧᑦ ᑖᔅᓱᒪ ᐱᖁᔭᐅᑉ, ᐅᕝᕙᓘᓐᓃᑦ ᐃᓄᒃᑐᑦ 
ᓴᐳᔾᔨᓂᕐᒧᑦ ᐱᖁᔭᖅ, ᐅᕝᕙᓘᓐᓃᑦ 

(iii) ᐊᓯᐊᒍᑦ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᐃᑦ ᐱᔪᒪᔭᖏᓐᓂᑦ. 
 
ᐊᑐᓕᕐᕕᒃᓴᖓᑕ ᐅᓪᓗᖓ 

(7) ᐋᖅᑭᒃᓯᓂᖅ ᐅᓐᓂᕐᓘᑕᐅᔪᒥᒃ ᐊᑐᓕᖅᑎᑕᐅᙱᑉᐸᑦ ᐅᖃᐅᓯᕐᓄᑦ ᑲᒥᓯᓇ 
ᐊᖏᖅᐸᑦ ᐋᖅᑭᒃᑕᐅᔪᒧᑦ ᐊᖏᖃᑎᒌᒍᑎᐅᑉ ᒪᓕᒡᓗᒍ ᐃᓚᒃᑲᓐᓂᖓᓂ (6). 
 
ᐋᖅᑭᒃᑕᐅᓯᒪᙱᑦᑐᑦ ᐅᓐᓂᕐᓗᒍᑕᐅᔪᖅ – ᐊᐅᓚᑦᓯᔨ 

(8) ᐊᐅᓚᑦᓯᔨ ᓄᖅᑲᖅᑎᑦᓯᕆᐊᓕᒃ ᐋᖅᑭᖃᑎᒌᒐᓱᐊᕐᓂᕐᒧᑦ ᐊᒻᒪᓗ 
ᑐᓐᓂᖅᑯᑎᒋᓗᒍ ᐅᓐᓂᕐᓗᒍᑕᐅᔪᖅ ᐅᑎᖅᑎᓗᒍ ᐅᖃᐅᓯᕐᓄᑦ ᑲᒥᓯᓇᒧ 
ᖃᐅᔨᓴᖅᑕᐅᖁᓪᓗᒍ ᐃᒪᐃᑉᐸᑦ 

(a) ᓄᖅᑲᖅᑎᑕᐅᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ ᑐᒃᓯᕋᖅᑕᐅᑉᐸᑦ 
ᐱᓕᕆᖃᑎᒌᒃᑐᓄᑦ; ᐅᕝᕙᓘᓐᓃᑦ 

(b) ᐊᐅᓚᑦᓯᔨ ᓇᓗᓇᐃᖅᓯᔪᖅ ᐱᑕᖃᑦᓯᐊᙱᓐᓂᖓᓂᒃ 
ᐅᓐᓂᕐᓘᑕᐅᔪᖅ ᐋᖅᑭᒃᑕᐅᓇᔭᕐᓂᖓᓂᒃ ᐋᖅᑭᖃᑎᒌᒐᓱᐊᕐᓂᕐᒧᑦ. 

 
ᐱᒋᐊᖅᑎᑦᓯᓂᖅ ᐅᕝᕙᓘᓐᓃᑦ ᑲᔪᓯᑎᑦᓯᓂᖅ ᖃᐅᔨᓴᕐᓂᕐᒥᒃ 

(9) ᐅᖃᐅᓯᕐᓄᑦ ᑲᒥᓯᓇ ᐱᒋᐊᖅᑎᑦᓯᔭᕆᐊᓕᒃ ᐅᕝᕙᓘᓐᓃᑦ ᑲᔪᓯᑎᑦᓯᓗᓂ 
ᖃᐅᔨᓴᕐᓂᒥᒃ 

(a) ᑐᓂᔭᐅᓚᐅᖅᑎᓪᓗᒍ ᖃᓄᐃᓕᐅᖁᔭᐅᓂᕐᒥᒃ ᐃᓚᒃᑲᓐᓂᖓᓂ (8); 
ᐅᕝᕙᓘᓐᓃᑦ 

(b) ᐱᔾᔪᑎᓕᖕᒥᑦ ᐋᖅᑭᖃᑎᒌᒐᓱᐊᕐᓂᕐᒧᑦ ᐊᐅᓚᑦᓯᔨᖃᙱᓪᓗᓂ, 
(i) ᓄᖅᑲᖅᑎᑕᐅᓂᖓ ᐋᖅᑭᖃᑎᒌᒐᓱᐊᕐᓂᕐᒧᑦ ᑐᒃᓯᕋᖅᑕᐅᔪᖅ 

ᐱᓕᕆᖃᑎᒌᒃᑐᒧᑦ, ᐅᕝᕙᓘᓐᓃᑦ 

(ii) ᐅᖃᐅᓯᕐᓄᑦ ᑲᒥᓯᓇ ᓇᓗᓇᐃᖅᓯᔪᖅ ᓈᒻᒪᙱᑦᑐᒥᒃ 
ᐅᓐᓂᕐᓘᑕᐅᔪᖅ ᑐᒃᓯᕋᖅᑕᐅᔪᕐᓘᓐᓃᑦ ᐋᖅᑭᒃᑕᐅᒐᔭᖅᑐᖅ 
ᐋᖅᑭᖃᑎᒌᖕᓂᒃᑯᑦ. 

 
ᑐᓴᖅᑕᐅᔭᕆᐊᖃᙱᑦᑐᑦ 

(10) ᑐᓴᐅᒪᑎᑦᓯᓂᖅ ᐊᒻᒪᓗ ᓇᓗᓇᐃᕈᑏᑦ ᓴᖅᑭᑉᐸᓪᓕᐊᔪᑦ ᑭᓱᑐᐃᓐᓇᕐᒥᑦ 
ᐅᖃᐅᓯᐅᔪᒥᑦ ᐅᕝᕙᓘᓐᓃᑦ ᓴᖅᑭᑕᐅᔪᑦ ᐋᖅᑭᖃᑎᒌᒐᓱᐊᕐᓂᕐᒧᑦ ᒪᓕᒡᓗᒍ ᑖᔅᓱᒪ ᐱᖁᔭᖅ 
ᑐᓴᖅᑕᐅᔭᕆᐊᖃᙱᑎᐅᕗᑦ, ᐊᒻᒪᓗ ᐱᔭᐅᔪᓐᓇᖅᑐᑦ ᖃᐅᔨᓴᕐᓂᐅᔪᓄᑦ ᐅᕝᕙᓘᓐᓃᑦ 
ᖃᓄᐃᓕᐅᕐᓂᐅᔪᓄᑦ ᒪᓕᒡᓗᒍ ᑖᔅᓱᒪ ᐱᖁᔭᒃᑯᑦ, ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ 
ᐱᓕᕆᐊᕆᔭᐅᔪᒥ, ᐱᔾᔪᑕᐅᔪᖅ ᐊᓯᐊᓘᓐᓃᑦ ᖃᓄᐃᓕᐅᕈᑕᐅᔪᖅ, ᑎᑎᖅᑲᑎᒍᑦ 
ᐊᖏᕈᑎᖃᙱᓪᓗᓂ ᑕᒪᐃᓐᓂᒃ ᐱᓕᕆᖃᑎᒌᒃᑐᓂᑦ. 
 
36. ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᓂ ᐃᓚᒃᑲᓐᓂᖓᓂ 31(5): 
 
ᐱᕐᔪᐊᖑᓂᖓ 

(6) ᓈᒻᒪᙱᑦᑐᖃᖅᐸᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖃᖅᐸᑦ ᑖᔅᓱᒪ ᐃᓚᖓᓂ 
ᐊᒻᒪᓗ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᒻᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 
ᐅᕝᕙᓘᓐᓃᑦ ᐱᖁᔭᕋᓛᓂ ᓴᖅᑭᑎᑕᐅᔪᑦ ᒪᓕᒡᓗᒍ ᑕᐃᒃᓱᒪᐅᑉ ᐱᖁᔭᓂ, ᑖᓐᓇ ᐃᓚᖓ 
ᐱᕐᔪᐊᖑᕗᖅ ᐊᔾᔨᒌᙱᓐᓂᖏᓐᓄᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᓄᑦ. 
 
37. ᐃᓚᒃᑲᓐᓂᖓᓂ 32(3)-ᒥ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᐅᓂᒃᑳᕆᓗᒍ ᑭᐅᓗᒍᓗ 

(3) ᐅᓂᒃᑳᓕᐊᒥ ᒪᓕᒡᓗᒍ ᐃᓚᒃᑲᓐᓂᖓᓂ (1)-ᒥ, ᐅᖃᐅᓯᕐᓄᑦ ᑲᒥᓯᓇ 
ᐱᖁᔨᕗᖔᓕᐅᑐᐃᓐᓇᕆᐊᖃᖅᐳᖅ ᐃᓄᖕᒧᑦ ᓈᒻᒪᒐᓱᒋᔭᖏᓐᓂᒃ, 
ᑐᒃᓯᕋᑐᐃᓐᓇᕆᐊᖃᕆᕗᕐᓗ ᐊᐅᓚᑦᓯᔨᒻᒪᕆᐅᔪᒧᑦ ᓄᓇᕗᒻᒥ ᑎᒥᐅᔪᒧᑦ ᐅᕝᕙᓘᓐᓃᑦ 
ᓄᓇᓖᑦ ᒐᕙᒪᒃᑯᓐᓄᑦ ᐊᐱᖅᑯᑕᐅᔪᒥᒃ ᑭᐅᓗᓂ ᐊᑐᓕᖁᔭᐅᔪᓄᑦ ᐅᖃᐅᓯᕐᓄᑦ 
ᑲᒥᓯᓇᒧᑦ  ᐅᓪᓗᐃᑦ 90 ᐃᓗᐊᓂ, ᐅᕝᕙᓘᓐᓃᑦ ᑭᖑᓂᐊᒍᑦ ᓇᓗᓇᐃᖅᑕᐅᓯᒪᒃᐸᑦ 
ᐅᖃᐅᓯᕐᓄᑦ ᑲᒥᓯᓇᒧᑦ ᐱᕕᒃᓴᕆᑎᑕᐅᔪᒃᑯᑦ ᓇᓗᓇᐃᔭᐃᓗᓂ 

(a) ᖃᓄᐃᓕᐅᕈᑕᐅᔪᒪᔪᖅ ᑐᒃᓯᕋᐅᑕᐅᔪᕐᓘᓐᓃᑦ ᐊᑐᓕᖁᓪᓗᒍ 
ᐊᑐᓕᖁᔭᐅᔪᓄᑦ; ᐊᒻᒪᓗ 

(b) ᖃᓄᐃᓕᐅᕈᑎᖃᓚᐅᙱᑉᐸᑕ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᖁᔭᐅᓯᒪᙱᑉᐸᑦ, ᐱᔾᔪᑎᖏᑦ 
ᒪᓕᒃᑕᐅᙱᓐᓂᖏᓐᓄᑦ ᐊᑐᓕᖁᔭᐅᓯᒪᔪᑦ. 

 
38. ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᑦ 33(a) ᐊᒻᒪᓗ (b) ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 

(a) ᖃᖓᐅᑎᓪᓗᒍ ᐱᐅᓯᖃᕐᓗᓂᓗ ᐅᖃᐅᓯᕐᓄᑦ ᑲᒥᓯᓇ 
ᓈᒻᒪᒐᓱᒋᒍᓂᐅᒃ ᐊᒻᒪᓗ ᒪᓕᑦᓯᐊᕐᓗᓂ ᐃᓚᖓ 25-ᒥ, 

ᑐᓴᖅᑎᓪᓗᒍ ᐅᓐᓂᕐᓗᒃᑐᖅ ᑐᒃᓯᕋᖅᑐᖅ ᐅᕝᕙᓘᓐᓃᑦ 
ᐱᓕᕆᖃᑕᐅᔪᖅ ᖃᐅᔨᓴᖅᑕᐅᖁᔨᔪᒥᑦ, ᐊᒻᒪᓗ ᐊᓯᖏᑦ 
ᐊᒃᑐᖅᑕᐅᔪᑦ ᐃᓄᐃᑦ ᐅᖃᐅᓯᕐᓄᑦ ᑲᒥᓯᓇᐅᑉ ᓈᒻᒪᒐᓱᒋᔭᖏᑦ, 
ᖃᐅᔨᓴᖅᑕᐅᓚᐅᖅᑎᓪᓗᒍ, ᐊᑐᓕᖁᔭᐅᔪᑦ ᐊᒻᒪᓗ 
ᖃᓄᐃᓕᐅᖁᑕᐅᔪᑦ ᐅᕝᕙᓘᓐᓃᑦ ᑐᒃᓯᕋᐅᑕᐅᓯᒪᔪᑦ; ᐊᒻᒪᓗ 

(b) ᓇᓗᓇᐃᖅᓯᓗᓂ ᑎᑎᖅᑲᑎᒍᑦ ᐅᓐᓂᕐᓘᑕᐅᓯᒪᔪᒧᑦ ᑐᒃᓯᕋᖅᑐᒧᑦ 
ᐅᕝᕙᓘᓐᓃᑦ ᐱᓕᕆᖃᑕᐅᔪᒧᑦ ᖃᐅᔨᓴᖅᑕᐅᖁᔨᓚᐅᖅᑐᑦ 
ᐊᓯᖏᓐᓂᒡᓗ ᐃᓄᐃᑦ ᐊᒃᑐᖅᑕᐅᓯᒪᔪᓂᒃ ᐅᖃᐅᓯᕐᓄᑦ ᑲᒥᓯᓇᒧᑦ 
ᓈᒻᒪᒐᓱᒋᔭᖏᑦ 
(i) ᐅᖃᐅᓯᕐᓄᑦ ᑲᒥᓯᓇ ᐱᐊᓂᒃᓯᒪᔭᖏᑦ ᖃᐅᔨᓴᕐᓂᕐᒥᒃ, 

ᐊᒻᒪᓗ 
(ii) ᐅᓪᓗᖓ ᑐᑭᓯᐊᔾᔪᑎᒃᓴᐃᑦ ᐱᔭᐅᔭᕆᐊᓖᑦ ᑎᑎᕋᖅᓯᒪᔪᑦ 

ᐊᕕᒃᑐᓯᒪᔪᒥ (a)-ᒥ ᐊᑐᐃᓐᓇᐅᑎᑕᐅᑎᓪᓗᒍ. 
 
39. ᐃᓚᒃᑲᓐᓂᖏᓐᓂ 35(1) ᐊᒻᒪᓗ (2)-ᒥ ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 
ᐊᑐᓕᖅᑎᑦᓯᓂᕐᒧᑦ ᑐᒃᓯᕋᐅᑎᒥᒃ 
35. (1) ᑐᒃᓯᕋᐅᑎᓕᐅᕈᓐᓇᖅᑐᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐋᖅᑭᒍᑕᐅᓂᐊᕐᓗᓂ ᐃᖅᑲᖅᑐᐃᕕᒃᑯᑦ ᓈᒻᒪᒐᓱᒋᔭᖏᑎᒍᑦ ᐊᒻᒪᓗ ᐅᓐᓂᕐᓗᒃᑐᖃᖅᑎᓪᓗᒍ, 
ᐃᓄᒃ ᑐᒃᓯᕋᖅᓯᒪᔪᖅ ᐅᖃᐅᓯᕐᓄᑦ ᑲᒥᓯᓇᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 26(1) ᓄᓇᕗᒻᒥ 
ᑎᒥᐅᔪᑦ, ᕼᐋᒻᒪᓚᒥᑦ ᑲᑎᒪᔨᒥᒡᓘᓐᓃᑦ ᑲᑎᒪᔨᕋᓛᓂᒡᓘᓐᓃᑦ ᒪᓕᒐᓕᐅᕐᕕᖕᒥᑦ 
ᑐᒃᓯᕋᖅᓯᒪᔪᖅ ᖃᐅᔨᓴᖅᑕᐅᖁᔨᓪᓗᓂ ᐃᓚᒃᑲᓐᓂᖓᓂ 26(2) ᐅᕝᕙᓘᓐᓃᑦ ᐃᓄᖕᒧᑦ 
ᐊᒃᑐᖅᑕᐅᓪᓚᕆᒃᑐᒧᑦ ᐅᓐᓂᕐᓘᑎᖃᖅᑐᒥᒃᑦ ᑐᒃᓯᕋᐅᑎ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᒃᑯᑦ 
ᓴᖅᑭᑎᑕᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᓂ  26(1) ᐅᕝᕙᓘᓐᓃᑦ (2), ᐃᒪᐃᑉᐸᑦ 

(a) ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᕈᒪᙱᑉᐸᑦ ᐅᕝᕙᓘᓐᓃᑦ 
ᑲᔪᓯᒍᓐᓃᖅᐸᑦ ᖃᐅᔨᓴᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 28(1); 

(b) ᐅᖃᐅᓯᕐᓄᑦ ᑲᒥᓯᓇ ᑐᓴᖅᑎᑦᓯᔪᖅ ᐅᓐᓂᕐᓗᒃᑐᒥᒃ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᐱᓕᕆᖃᑕᐅᔪᖅ ᑐᒃᓯᕋᖅᑐᖅ ᖃᐅᔨᓴᖅᑕᐅᖁᔨᔪᓂᒃ 
ᖃᐅᔨᓴᖅᑕᐅᔪᓂᒃ ᑕᐃᒪᐃᑦᓴᕆᐊᖃᖅᑎᑕᐅᑎᓪᓗᒍ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ 33(a)-ᒥ; ᐅᕝᕙᓘᓐᓃᑦ 

(c) ᑕᖅᑭᑦ ᐱᖓᓲᔪᖅᑐᑦ ᐅᖓᑖᓂ ᐊᓂᒍᖅᓯᒪᓕᖅᑐᑦ ᑕᐃᒪᙵᑦ 
ᐅᓐᓂᕐᓗᒃᑐᖃᓚᐅᖅᑎᓪᓗᒍ ᑐᒃᓯᕋᖅᑐᖅ ᐅᕝᕙᓘᓐᓃᑦ 
ᑐᒃᓯᕋᖅᑐᖃᓚᐅᖅᑐᖅ ᐊᒻᒪᓗ ᐅᓐᓂᕐᓗᒃᑐᖅ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᐱᓕᕆᖃᑕᐅᔪᖅ ᖃᐅᔨᓴᖅᑕᐅᖁᔨᔪᖅ 
ᑐᓴᖅᑎᑕᐅᓯᒪᙱᑦᑐᖅ ᖃᐅᔨᓴᕐᓂᕆᔭᐅᔪᖅ ᕿᐱᓗᒃᑕᐅᓯᒪᓂᖓᓂᒃ 
ᐅᕝᕙᓘᓐᓃᑦ ᑲᔪᓯᒍᓐᓃᖅᑎᑕᐅᓪᓗᓂ ᐅᕝᕙᓘᓐᓃᑦ ᖃᐅᔨᔭᐅᔪᑦ 
ᖃᐅᔨᓴᕈᑕᐅᔪᖅ. 

ᐃᓱᓕᕝᕕᒃᓴᖃᕐᓂᖅ 
(2) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3), ᑐᒃᓯᕋᐅᑎᓕᐅᕈᓐᓇᙱᑦᑐᖅ ᒪᓕᒡᓗᒍ 

ᐃᓚᒃᑲᓐᓂᖓᓂ (1) 
(a) ᑕᖅᑭᑦ ᐱᖓᓲᔪᖅᑐᑦ ᐅᖓᑖᓂ ᐅᓪᓗᖅ ᐊᓂᒍᖅᑎᓪᓗᒍ 

ᐅᓐᓂᕐᓘᑕᐅᔪᖅ ᑐᒃᓯᕋᖅᑐᖅ ᐅᕝᕙᓘᓐᓃᑦ ᐱᓕᕆᖃᑕᐅᔪᖅ 
ᖃᐅᔨᓴᖅᑕᐅᖁᔨᔪᖅ 
(i) ᑐᓴᖅᑎᑕᐅᔪᖅ, ᒪᓕᒡᓗᒍ ᐃᓚᖓ 28(3)(2). ᐅᖃᐅᓯᕐᓄᑦ 

ᑲᒥᓴᓇᐅᑉ ᐃᓱᒪᓕᐅᕈᑎᒋᓚᐅᖅᑕᖓᑦ ᕿᐱᓗᒍᒪᒍᓂ 
ᐅᕝᕙᓘᓐᓃᑦ ᑲᔪᓯᒍᒪᙱᓪᓗᓂ ᖃᐅᔨᓴᕐᓂᕐᒥᒃ, ᐅᕝᕙᓘᓐᓃᑦ 

(ii) ᑐᓴᖅᑎᑕᐅᔪᖅ ᖃᐅᔨᔭᐅᔪᓂᒃ ᖃᐅᔨᓴᖅᑕᐅᔪᓂᑦ 
ᐱᔭᕆᐊᖃᖅᑐᑦ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 33(a); 
ᐅᕝᕙᓘᓐᓃᑦ 

(b) ᐅᑭᐅᖅ ᐊᑕᐅᓯᖅ ᐅᖓᑖᓄᑦ ᐅᓐᓂᕐᓘᑕᐅᓚᐅᖅᑎᓪᓗᒍ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᑐᒃᓯᕋᖅᑕᐅᔪᑦ ᒪᓕᒡᓗᒍ ᐃᓚᒃᑲᓂᖓᓂ 26(1) 
ᐅᕝᕙᓘᓐᓃᑦ (2), ᐅᕝᕙᓘᓐᓃᑦ ᑐᒃᓯᕋᖅᑕᐅᔪᑦ ᐊᑖᓂ ᐃᓚᖓ 
26(1) ᐅᕝᕙᓘᓐᓃᑦ (2), ᑕᐃᒪ ᐅᓐᓂᕐᓘᑕᐅᔪᖅ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᐱᓕᕆᖃᑕᐅᔪᖅ ᑐᒃᓯᕋᖅᑐᖅ ᖃᐅᔨᓴᖅᑕᐅᖁᔨᔪᒥᒃ 
ᐱᑎᑕᐅᓯᒪᙱᑦᑐᑦ ᑐᑭᓯᐊᔾᔪᑎᒃᓴᓂᒃ ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ (a) ᑕᖅᑮᑦ ᐱᖓᓲᔪᖅᑐᑦ ᐊᑐᕈᓐᓃᖅᓯᒪᓕᖅᑎᓪᓗᒋᑦ. 

 
40. (1) ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᖅ 36(1)(a)(ii) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(ii) ᐱᓗᓂ, ᑎᑎᖅᑲᑎᒍᑦ, ᐊᖏᖅᓯᒪᓂᖓ ᐅᓐᓂᓪᓗᑦᓯᒪᔫᑉ 
ᑐᒃᓯᕋᖅᑑᑉ ᐅᕝᕙᓘᓐᓃᑦ ᐱᓕᕆᖃᑕᐅᔪᖅ ᑐᒃᓯᕋᖅᑐᑦ 
ᐊᒃᑐᐊᓂᖃᖅᑐᒥᑦ ᖃᐅᔨᓴᓂᕐᒥᑦ; 

 
(2) ᐃᓚᒃᑲᓐᓂᖓᓂ 36(2) ᐋᖅᑭᒋᐊᖅᑕᐅᕗᖅ ᐃᒪᓐᓇ: 

 
ᐅᓐᓂᕐᓗᒃᑐᖅ ᑐᒃᓯᕋᖅᑐᖅ ᓴᖅᑭᑐᐃᓐᓇᕆᐊᓕᒃ 

(2) ᐅᖃᐅᓯᕐᓄᑦ ᑲᒥᓯᓇ ᑐᒃᓯᕋᐅᑎᓕᐅᖅᐸᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ (1)(a), ᐅᓐᓂᕐᓗᒃᑐᖅ ᑐᒃᓯᕋᖅᑐᖅ ᐅᕝᕙᓘᓐᓃᑦ ᐱᓕᕆᖃᑕᐅᔪᖅ 
ᑐᒃᓯᕋᖅᑐᖅ ᖃᐅᔨᓴᖁᔨᔪᒥᑦ ᓴᖅᑭᑐᐃᓐᓇᕆᐊᓕᒃ ᐱᓕᕆᖃᑕᐅᓗᓂ ᐃᖅᑲᖅᑐᐃᑎᓪᓗᒋᑦ. 
 
41. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 38(1)(f) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(f) ᐱᔾᔪᑎᒋᓪᓗᒋᑦ ᓇᓗᓇᐃᕈᑕᐅᔪᑦ ᐅᕝᕙᓘᓐᓃᑦ ᒪᓕᒋᐊᓖᑦ 
ᐃᓱᒪᒋᔭᐅᔭᕆᐊᓖᑦ ᖃᐅᔨᓴᓕᕌᖓᑕ ᐱᒻᒪᕆᐅᔪᓂᒃ ᐱᔭᐅᔪᒪᔪᓂᒃ 
ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖏᓐᓂ 12(3) ᐊᒻᒪᓗ (8); 

(2) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 38(1)(i.1)-ᒥ ᐲᖅᑕᐅᔪᑦ. 
 
42. (1) ᐃᓚᒃᑲᓐᓂᖓᓂ 39(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐅᕝᕙᓘᓐᓃᑦ” 
ᐊᒻᒪᓗ ᐃᓇᖐᖅᑕᐅᓪᓗᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ (b) ᐅᑯᐊ ᒪᓕᒡᓗᒋᑦ: 
 

(b) ᐃᓚᖓ 44 ᐃᓄᒃᑐᓐ ᓴᐳᔾᔨᓂᕐᒧᑦ ᐱᖁᔭᖓᓂ; ᐅᕝᕙᓘᓐᓃᑦ 
(c) ᐊᓯᖏᑦ ᐅᖃᖃᑎᒌᖕᓂᕐᒧᑦ ᐱᓕᕆᖃᑎᒌᒍᑕᐅᔭᕆᐊᓖᓪᓘᓐᓃᑦ 

ᐆᒧᖓ ᐱᖁᔭᕐᒧᑦ ᐅᕝᕙᓘᓐᓃᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 
ᐃᓚᖓᓄᑦ ᒥᓂᔅᑕᐅᑉ ᓄᓇᕗᑦ ᒐᕙᒪᒃᑯᓪᓘᓐᓃᑦ 

 
ᐃᓚᖓ 3 

ᑭᖑᓪᓕᖅᐹᒥ ᒪᓕᒃᑕᐅᔭᕆᐊᓖᑦ 
 

ᐊᓯᔾᔨᖅᐸᓪᓕᐊᓂᖅ 
 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᓴᖅᑭᔮᖅᑎᑕᐅᓂᖏᓐᓄᑦ ᑮᓇᐅᔭᑦ ᓴᖅᑭᑕᐅᔪᓐᓃᖅᑐᑦ 
43. ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᓴᖅᑭᔮᖅᑎᑕᐅᓂᖏᓐᓄᑦ ᑮᓇᐅᔭᑦ ᐲᖅᑕᐅᕗᑦ 
ᐊᔾᔨᐅᙱᑦᑐᒥᑦ ᑮᓇᐅᔭᒃᑯᕕᖕᒥᑦ ᑲᑎᖅᓱᖅᓯᒪᔪᑦ ᑮᓇᐅᔭᓕᐊᓂᑦ ᑮᓇᐅᔭᓕᒫᓪᓗ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᓴᖅᑭᔮᖅᑎᑕᐅᔪᑦ ᑮᓇᐅᔭᑦ ᐊᑐᓕᖅᑎᑕᐅᑎᓪᓗᒍ ᑖᓐᓇ ᐃᓚᖓ 
ᐱᓯᒪᔭᐅᖏᓐᓇᕐᓂᐊᖅᑐᖅ ᑲᑎᖅᓱᖅᓯᒪᔪᑦ ᑮᓇᐅᔭᓕᐊᑦ ᑮᓇᐅᔭᓄᑦ 
ᒪᓕᒋᐊᖃᖅᑐᖃᙱᑦᑐᓂ ᑭᒡᓕᖃᖅᑎᑕᐅᙱᑦᑐᓂᓘᓐᓃᑦ ᐱᔾᔪᑎᖓᓄᑦ. 
 
ᑐᒃᓯᕋᐅᑎᑦ − ᑎᒥᐅᔪᑦ ᓄᓇᕗᒻᒥ ᑎᒥᐅᔪᑦ ᐊᓯᖏᑦ ᐊᒻᒪᓗ ᓄᓇᓖᑦ ᒐᕙᒪᒃᑯᑦ 
44. (1) ᒪᓕᒐᖏᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒥᑦ ᐱᔾᔪᑎᓕᖕᓂᑦ ᐅᓂᕐᓘᑕᐅᔪᓂᑦ 
ᐊᑐᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᑐᒃᓯᕋᐅᑎᓄᑦ ᒪᓕᒡᓗᒍ ᐱᖁᔭᐅᑉ, ᐅᖃᓕᒫᖅᑕᐅᓚᐅᕐᒪᑦ 
ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᙱᑎᓪᓗᒍ, ᐱᔾᔪᑎᒋᓪᓗᒋᑦ ᐃᓱᒫᓘᑎᑦ ᐱᓪᓗᒍ 
ᐊᐅᓚᓂᕆᔭᐅᔪᑦ ᑎᒥᐅᔪᓄᑦ ᓄᓇᕗᒻᒥ ᑎᒥᖁᑎᒋᔭᐅᙱᑦᑐᖅ ᐅᕝᕙᓘᓐᓃᑦ ᓄᓇᓖᑦ 
ᒐᕙᒪᖏᑦ ᑐᓂᔭᐅᓚᐅᖅᑐᑦ ᐃᓚᖓ 31-ᒥ ᑕᐃᑲᓂ ᐱᖁᔭᕐᒥ. 
 
ᑐᒃᓯᕋᐅᑎᑦ − ᓄᓇᕗᒻᒥᐅᓕᒫᓄᑦ ᑎᒥᐅᔪᑦ ᐊᒻᒪᓗ ᓄᓇᓖᑦ ᒐᕙᒪᖏᑦ 

(2) ᐃᓗᓕᖏᑕ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᐱᖁᔭᖓᑕ ᐃᓗᐊᓃᑦᑐᑦ 
ᐱᔾᔪᑎᒋᓪᓗᒋᑦ ᐅᓐᓂᕐᓘᑕᐅᔪᑦ ᓇᓕᐊᖕᓄᑐᐃᓐᓇᖅ ᑐᒃᓯᕋᐅᑎᓄᑦ ᒪᓕᒡᓗᒍ ᐱᖁᔭᖅ 
ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐅᖃᓕᒫᖅᑎᓪᓗᒋᑦ 
ᐊᑐᓕᖅᑎᑕᐅᓚᐅᙱᑎᓪᓗᒍ ᑖᓐᓇ ᐱᖁᔭᖅ, ᐱᔾᔪᑎᒋᓪᓗᒋᑦ ᐃᓱᒫᓘᑕᐅᔪᑦ ᐱᔾᔪᑎᓖᑦ 
ᐊᐅᓚᑕᐅᓂᖏᓐᓂᑦ ᓄᓇᕗᒻᒥᑦ ᑎᒥᐅᔪᑦ ᓄᓇᓖᑦ ᒐᕙᒪᒃᑯᓪᓘᓐᓃᑦ ᑐᓐᓂᖅᑯᑕᐅᓯᒪᔪᑦ 
ᒪᓕᒡᓗᒍ ᐃᓚᖓ 26 ᑕᐃᑲᓂ ᐱᖁᔭᕐᒥ ᐅᕝᕙᓘᓐᓃᑦ ᐃᓚᖓ 31-ᒥ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ. 

ᐱᒻᒪᕆᐅᔪᑦ ᐋᖅᑭᒋᐊᕈᑕᐅᔪᑦ 
 
45. (1) ᑭᓯᐊᓂ ᐊᓯᐊᒍᑦ ᐊᑐᖅᑕᐅᓯᒪᑉᐸᑦ ᒪᓕᒡᓗᒍ ᑖᔅᓱᒪ ᐱᖁᔭᐅᑉ, ᐊᑐᓂᑦ ᐅᑯᐊ 
ᐱᖁᔭᐃᑦ ᑎᑎᕋᖅᓯᒪᔪᑦ ᐊᒡᒍᓯᒪᔪᖅ 1-ᒥ ᐋᖅᑭᒋᐊᖅᑕᐅᓯᒪᔪᑦ ᐊᑐᓂᑦ ᒪᓕᒋᐊᓕᖕᓂᑦ 
ᑎᑎᕋᖅᓯᒪᔪᑦ ᐊᒡᒍᓯᒪᔪᒥ 2-ᒥ, ᐃᓇᖐᕐᓗᒍ “ᐃᓄᐃᑦ ᐅᖃᐅᓯᖓ”, “ᐃᓄᐃᑦ ᐅᖃᐅᓯᖓ”, 
“ᐃᓄᐃᑦ ᐅᖃᐅᓯᖓ” ᐊᒻᒪᓗ, ᓇᓕᐊᑐᐃᓐᓇᖅ ᐃᓗᓕᖏᑦ, “ᐃᓄᐃᑦ 
ᐅᖃᐅᓯᖓ”ᓇᓂᑐᐃᓐᓇᖅ ᓴᖅᑭᑦᑕᕌᖓᑕ “ᐃᓄᒃᑐᑦ”: 
 

ᐊᒡᒍᓯᒪᔪ 1 ᐊᒡᒍᓯᒪᔪᒥ 2 
ᐃᑲᔪᖅᑕᐅᕝᕕᓕᕆᔨᒃᑯᑦ ᐱᖁᔭᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 33(3)(a) 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐱᕕᖃᖅᑎᑕᐅᔪᓕᒫᑦ 
ᐱᔪᓐᓇᐅᑎᖃᕐᕕᒋᔭᐅᒐᓚᒃᑐᓄᑦ 
ᐃᑲᔪᖅᑐᐃᓂᕐᒧᑦ ᑎᓕᓯᔾᔪᑕᐅᔪᓄᑦ 
ᐱᖁᔭᖅ 

ᐃᓚᒃᑲᓐᓂᖓᓂ 37(3), ᐱᖃᓯᐅᑎᔪᖅ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (a)-ᒥ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅ 

ᐱᕕᖃᖅᑎᑕᐅᔪᓕᒫᑦ 

ᓄᓇᓕᓐᓂᑦ ᐃᖅᑲᖅᑐᐃᔩᑦ ᐱᖁᔭᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 2.2(2)(b) 
ᐃᓱᒪᓕᕆᓂᕐᒧᑦ ᐱᖁᔭᖅ 
R.S.N.W.T. 1988,c.M-10 

ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 7(2)(d) 

ᐃᓱᒪᓕᕆᓂᕐᒧᑦ ᐱᖁᔭᖅ, 
S.Nu 2021,c.19 

ᑎᑎᕋᖅᓯᒪᒃᑲᓐᓂᖅᑐᖅ 
ᐊᕕᒃᓯᒪᔪᖅ 64(14)(c)(ii) 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐱᕕᖃᖅᑎᑕᐅᔪᓕᒫᑦ 
ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 5(2)(f) 

ᐊᒻᒪᓗ 10(2)(d) 
ᐆᒪᔪᓕᕆᓂᕐᒧᑦ ᐱᖁᔭᖅ ᐃᓚᒃᑲᓐᓂᖓᓂ 3(2) 
 

(2) ᑐᑭᖓ “ᐃᓄᐃᑦ ᐅᖃᐅᓯᖓ” ᐃᓚᒃᑲᓐᓂᖓᓂ 3(1)-ᒥ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖓᓂ ᐲᖅᑕᐅᕗᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 

 
 “ᐃᓄᒃᑐᑦ” ᑐᑭᖓ ᐃᓄᒃᑐᑦ ᓇᓗᓇᐃᖅᓯᒪᔪᖅ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖓᓂ; 
(Inuktut) 
 

(3) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 82(b) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂ 
ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 

(b) ᐃᓄᒃᑎᑑᓕᖅᑎᑕᐅᓯᒪᓂᖏᑦ, ᖃᓪᓗᓈᑦᑎᑐᖓᔪᒥ 
ᐅᐃᕖᑎᑐᖓᔪᒻᒥᓪᓘᓐᓃᑦ; 

(4) ᐊᑐᖅᑕᐅᔪᒃᓴᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂ ᐋᖅᑭᒋᐊᑕᐅᔪᖅ 
ᐃᓇᖐᖅᑕᐅᓪᓗᓂ “ᐃᓄᐃᑦ ᐅᖃᐅᓯᓕᕆᓂᖏᑦ” ᓇᓂᑐᐃᓐᓇᖅ ᓴᖅᑭᑦᑕᕋᖓ “ᐃᓄᒃᑐᑦ 
ᐅᖃᐅᓯᓕᕆᓂᖏᑦ”. 

 
(5) ᖁᓛᓃᑦᑐᖅ ᓯᕗᓪᓕᐅᑎᓯᒪᔪᖅ ᐃᓚᖓ 29-ᒥ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓇᖐᖅᑕᐅᓪᓗᓂ “ᐃᓄᐃᑦ” ᐆᒧᖓ 
“ᐃᓄᒃᑐᑦ”. 

 
(6) ᐅᑯᐊ ᑎᑎᕋᖅᓯᒪᔪᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐋᖅᑭᒋᐊᖅᑕᐅᕗᑦ ᐃᓇᖐᕐᓗᒍ “ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ” ᓇᒥᑐᐃᓐᓇᖅ 
ᓴᖅᑭᑦᑕᕌᖓ ᐆᒧᖓ “ᐃᓄᒃᑐᑦ ᐅᖃᐅᓯᖓᓄᑦ ᐸᕐᓇᐅᑎ”  

(a) ᐃᓚᒃᑲᓐᓂᖏᓐᓂ 29(1) ᐊᒻᒪᓗ (2); 
(b) ᐃᓚᒃᑲᓐᓂᖏᓐᓂ 30(2) ᐊᒻᒪᓗ (4); 
(c) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 41(b); 
(d) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ 42(c). 

 
(7) ᑐᑭᖓ “ᐃᓄᐃᑦ ᐅᖃᐅᓯᖓ” ᐃᓚᖓ 1-ᒥ ᐃᓱᒪᓕᕆᓂᕐᒧᑦ ᐱᖁᔭᖓᓂ, 

R.S.N.W.T. 1988,c.M-10, ᐲᖅᑕᐅᕗᖅ ᐃᓇᖐᖅᑕᐅᓪᓗᓂᓗ ᐆᒧᖓ: 
 

“ᐃᓄᒃᑐᑦ” ᑐᑭᖓ ᐃᓄᒃᑐᑦ ᓇᓗᓇᐃᖅᓯᒪᔪᖅ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖓᓂ; 
(Inuktut) 
 
46. ᐊᑐᓂ ᐅᑯᐊ ᐱᖁᔭᐃᑦ ᑎᑎᕋᖅᓯᒪᔪᑦ ᐊᒡᒍᓯᒪᔪᒥ 1 ᐋᖅᑭᒋᐊᖅᑕᐅᔪᑦ ᐊᑐᓂ 
ᒪᓕᒋᐊᓖᑦ ᑎᑎᕋᖅᓯᒪᔪᑦ ᐊᒡᒍᓯᒪᔪᖅ 2-ᒥ, ᐃᓇᖐᖅᑕᐅᓪᓗᓂ “ᐃᓄᐃᑦ ᐅᖃᐅᓯᖏᓐᓂᑦ 
ᓴᐳᒻᒥᔭᐅᓂᖓᓄᑦ ᐱᖁᔭᖅ” ᓇᓂᑐᐃᓐᓇᖅ ᓴᖅᑭᑦᑕᕋᖓ ᐆᒧᖓ “ᐃᓄᒃᑐᑦ ᓴᐳᔾᔨᓂᕐᒧᑦ 
ᐱᖁᔭᖅ”: 
 

ᐊᒡᒍᓯᒪᔪᖅ 1 ᐊᒡᒍᓯᒪᔪᖅ 2 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐃᓚᒃᑲᓐᓂᖓᓂ 25(1), ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᒥ 25(7)(f) ᐊᒻᒪᓗ 28(3)(d), 
ᐃᓚᒃᑲᓐᓂᖓᓂ 28(5), ᐊᑐᖅᑕᐅᔪᒃᓴᖅ 

ᑮᓇᐅᔭᕐᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ ᐊᑐᖅᑕᐅᔪᒃᓴᖅ A 
ᐃᓄᐃᑦ ᐅᖃᐅᓯᖓᓂᑦ 
ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐱᒋᐊᕐᓂᖓ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᑎᑎᕋᖅᓯᒪᒃᑲᓐᓂᖅᑐᑦ 
ᐊᕕᒃᑐᖅᓯᒪᔪᓂ 13(3)(b)(iii) ᐊᒻᒪᓗ (iv), 
ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂ 24(1)(c) 
ᐊᒻᒪᓗ ᐃᓚᒃᑲᓐᓂᖓᓂᑦᑐᑦ 25(3) 
ᐊᒻᒪᓗ (4) 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᖁᔭᖅ 

ᐊᑐᖅᑕᐅᔪᒃᓴᖅ A ᐊᒻᒪᓗ B 

 
47. ᐃᓚᖓ 47 ᐋᓐᓂᐊᓯᐅᖅᑎᓄᑦ ᐱᖁᔭᖓ ᐲᖅᑕᐅᔪᖅ. 
 
48. ᐅᐃᕖᑎᑑᖓᔪᑦ, ᐅᑯᐊ ᐱᖁᔭᐃᑦ ᑎᑎᕋᖅᓯᒪᔪᑦ ᐊᒡᒍᖅᓯᒪᔪᖅ 1-ᒥ 
ᐋᖅᑭᒋᐊᖅᑕᐅᓯᒪᔪᑦ ᐊᑐᓂᑦ ᐱᕕᖃᖅᑎᑦᑎᒍᑕᐅᔪᓂ ᑎᑎᕋᖅᓯᒪᔪᑦ ᐊᒡᒍᖅᓯᒪᔪᖅ 2-ᒥ, 
ᐃᓇᖐᕐᓗᒍ "commissaire en conseil" ᓇᓂᑐᐃᓐᓇᖅ ᓴᖅᑭᑦᑕᕌᖓᑦ "commissaire 
en Conseil exécutif": 
 

ᐊᒡᒍᖅᓯᒪᔪᖅ 1 ᐊᒡᒍᖅᓯᒪᔪᖅ 2 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅ 

ᐃᓚᒃᑲᓐᓂᖓᓂ 1(2), ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 3(2)(c), ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 3(3)(c), ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 6(e), ᐃᓚᒃᑲᓐᓂᖏᓐᓂ (2.1), 
(3), (8.1) ᐊᒻᒪᓗ (9), ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ 20(3)(c), 
ᐃᓚᒃᑲᓐᓂᖓᓂ 44(1), (2) ᐊᒻᒪᓗ (4)  

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 5(3), 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 12(5), 
ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 13(2)(d), 
ᐃᓚᒃᑲᓐᓂᖓᓂ 38(1), (2) ᐊᒻᒪᓗ (4) 

 
ᐊᑐᓕᖅᑎᑕᐅᓂᖓ 

 
49. (1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (2), ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ 
ᐊᖏᖅᑕᐅᓂᖓᓄᑦ. 
 

(2) ᐃᓚᖓ 27 ᐊᑐᓕᖅᑎᑕᐅᓂᐊᖅᑐᖅ ᔪᓚᐃ 1, 2026 ᐊᒻᒪᓗ ᐅᓪᓗᖓᑕ 
ᐋᖅᑭᒃᑕᐅᓗᓂ ᑎᓕᔭᐅᓗᓂ ᑲᒥᓯᓇᒧᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ. 

